
Ўзбекистон Президенти Ли Куан Ю номидаги мактабга 
ташриф буюрди ва Сингапурнинг ишбилармон 

доиралари билан учрашув ўтказди

ÌÓ²ÈÌ 
ÂÎ¯ÅÀ7

ÑÈÍÃÀÏÓÐ ÝÐÈØÃÀÍ ÑÈÍÃÀÏÓÐ ÝÐÈØÃÀÍ 
È¯ÒÈÑÎÄÈÉ È¯ÒÈÑÎÄÈÉ 
ÂÀ ÈÆÒÈÌÎÈÉ ÂÀ ÈÆÒÈÌÎÈÉ 
ÌÓÂÀÔÔÀ¯ÈßÒËÀÐÄÀ ÌÓÂÀÔÔÀ¯ÈßÒËÀÐÄÀ 
×Ó¯ÓÐ ªÉËÀÍÃÀÍ ×Ó¯ÓÐ ªÉËÀÍÃÀÍ 
ÊÀÄÐËÀÐ ÑÈ¨ÑÀÒÈ, ÊÀÄÐËÀÐ ÑÈ¨ÑÀÒÈ, 
ÌÀËÀÊÀËÈ, ÌÀËÀÊÀËÈ, 
ÌÀÑÚÓËÈßÒÍÈ ²ÈÑ ÌÀÑÚÓËÈßÒÍÈ ²ÈÑ 
ÝÒÃÀÍ ÂÀ ²ÀËÎË ÐÀ²ÁÀÐ ÝÒÃÀÍ ÂÀ ²ÀËÎË ÐÀ²ÁÀÐ 
ÊÀÄÐËÀÐÍÈ ÒÀÉ¨ÐËÀØÃÀ ÊÀÄÐËÀÐÍÈ ÒÀÉ¨ÐËÀØÃÀ 
ÓÑÒÓÂÎÐ ÝÚÒÈÁÎÐ ÓÑÒÓÂÎÐ ÝÚÒÈÁÎÐ 
ÌÓ²ÈÌ ªÐÈÍ ÒÓÒÃÀÍ. ÌÓ²ÈÌ ªÐÈÍ ÒÓÒÃÀÍ. 

17 январь кунининг иккинчи ярми-
да Ўзбекистон Республикаси Прези-
денти Шавкат Мирзиёев Сингапурга 
давлат ташрифи доирасида жаҳон-
нинг етакчи олий таълим муассасала-
ридан бири бўлган Сингапур миллий 
университети ҳузуридаги Ли Куан Ю 
номидаги Давлат сиёсати мактабига 
ташриф буюрди.

Сингапурнинг биринчи Бош вазири ва 
ушбу мамлакат “иқтисодий мўъжизаси” 
муаллифи Ли Куан Ю шарафига номланган 
мактаб давлат сиёсати ва халқаро муноса-
батлар соҳасида магистратура дастурлари 
асосида кадрлар тайёрлашга, илмий ва 
сиёсий тадқиқотлар ўтказишга ихтисос-
лашган.

Қатор йиллар давомида мактаб олий 
таълим муассасаларининг халқаро рей-
тингларида етакчи ўринларни эгаллаб 
келмоқда. Бу ерда хорижий мамлакат-
ларнинг юқори даражадаги мансабдор 
шахсларини ўқитиш учун қисқа муддатли 
дастурлар ҳам ташкил этилган.

Маълумки, Сингапур эришган иқтисо-
дий ва ижтимоий муваффақиятларда чу-
қур ўйланган кадрлар сиёсати, малакали, 
масъулиятни ҳис этган ва ҳалол раҳбар 
кадрларни тайёрлашга устувор эътибор 
муҳим ўрин тутган. Мамлакатимиз етакчи-
си ҳам ўз фаолиятининг бошиданоқ ушбу 
масалаларга алоҳида эътибор қаратиб 
келади. Шу маънода, Сингапурнинг дав-
лат хизматчиларини тайёрлаш соҳасидаги 
тажрибасини ўрганиш ва қўллаш катта 
аҳамиятга эга.

Давлатимиз раҳбари мактаб фаолияти 
билан батафсил танишиб, ўқув муассасаси 
раҳбарияти билан икки томонлама ҳамкор-
лик истиқболларини муҳокама қилди.

Ўзбекистон Президенти ҳузурида Ўзбе-
кистон Давлат бошқаруви академияси ва 
Ли Куан Ю номидаги Давлат сиёсати мак-
таби ўртасида ҳамкорлик тўғрисида битим 
имзолаш маросими бўлди.

Сўнг Президентимиз Сингапурнинг 
етакчи компания ва ташкилотлари раҳбар-
лари билан учрашув ўтказди.

Тадбирда Сингапур меҳнат вазири 
– савдо ва саноат иккинчи вазири Ленг 
Си Танг, Сингапур бизнес федерацияси 

раиси Минг Ян Лим, ушбу мамлакатнинг 
Indorama, Meinhardt group, CPG Corporation, 
Changi Airports, Сингапур менежментни 
ривожлантириш институти, TMC Academy, 
Virtus Health каби 15 та йирик компания-
лари раҳбарлари иштирок этди.

Президент Шавкат Мирзиёев учрашув 
иштирокчиларини қутлаб, унинг янги 2023 
йилдаги илк ташрифи айнан Сингапурга 
бўлаётгани Ўзбекистоннинг ушбу мамла-
кат билан мустаҳкам ва ўзаро манфаатли 
муносабатларни йўлга қўйишга алоҳида 
эътиборидан далолат эканига эътибор 
қаратди.

Юртимиздаги тизимли ислоҳотлар ту-
файли инвестициялар ҳажми ЯИМнинг 
30 фоизидан ортиқ даражага етди. 2022 
йилнинг ўзида Ўзбекистон иқтисодиётига 8 
миллиард доллар тўғридан-тўғри хорижий 
инвестициялар жалб қилинди.

Куни кеча ўтган Ўзбекистон-Сингапур 
бизнес форумининг натижалари мамну-
ният билан қайд этилди: унинг доирасида 
умумий қиймати қарийб 5 миллиард дол-
ларлик янги инвестиция, савдо ва молия-
вий келишувлар имзоланди.

- Бу ҳамкорлигимиз анча фаоллашга-
нидан, муваффақиятли кечаётганидан, Ўз-
бекистон-Сингапур муносабатлари амалий 
ва сифатли мазмун билан бойиганидан 
далолат беради, – деди Президентимиз.

Лекин шериклик салоҳияти ҳали тў-
лиқ ишга солинмаган. Президент Шавкат 
 Мирзиёев таъкидлаганидек, мамлакатла-
римиз икки томонлама ҳамкорликни янада 
кенгайтиришга қодир.

– Сингапур компанияларининг илғор 
тажрибаси бизда катта қизиқиш уйғотмоқ-
да, - деди давлатимиз раҳбари. – Ишончим 
комилки, сингапурлик ҳамкорларнинг 
инновация ва технологиялари Ўзбекистон-
нинг ресурслари ва кадрлар салоҳиятига 
қўшилса, бўлажак қўшма лойиҳалар бар-
қарор ривожланади.

Ўзбекистон етакчиси узоқ муддатли 
ва ўзаро манфаатли ҳамкорлик учун энг 
истиқболли йўналишларни кўрсатиб ўтди. 
Сингапур компанияларининг Ўзбекистон-
даги хусусийлаштириш жараёнларида 
иштироки, шаҳар ва транспорт инфра-
тузилмасини ривожлантириш, кимё ва 

тўқимачилик, “яшил” иқтисодиёт, таълим, 
соғлиқни сақлаш ва бошқа йўналишлар-
даги қўшма лойиҳаларни амалга ошириш 
шулар жумласидан.

Ўзбекистон Сингапур тадбиркорларини 
зарур ишлаб чиқариш инфратузилмаси 
билан таъминлаш, имтиёзлар ва кафолат-
ли харидлар шаклида кенг қўллаб-қув-
ватлаш, бошқа кўмак чораларини тақдим 
этишга тайёр экани билдирилди.

Юртимиздаги ислоҳотлар хорижий ҳам-
корлар орасида Ўзбекистоннинг ишончли 
ва барқарор шерик сифатидаги мавқеини 
мустаҳкамлашга қаратилганини таъкид-
лаб, Президент Шавкат Мирзиёев синга-
пурлик ишбилармонларни ўзаро манфаат-
ли ҳамкорлик учун очилаётган имконият-
лардан фойдаланиш ва иқтисодиётимизга 
фаол инвестиция киритишга чақирди.

Шерикликни кенгайтириш юзасидан 
батафсил фикр алмашилди. Сингапур 
бизнеси вакиллари ўз чиқишларида Ўзбе-
кистонда амалга оширилаётган иқтисодий 
ислоҳотларни юксак баҳолади, мамлакати-
мизда амалга оширилиши режалаштирил-
ган аниқ лойиҳаларини тақдимот қилди.

Ишбилармонлар делегациясининг ҳар 
бир аъзоси билан суҳбатлашиб, давлати-
миз раҳбари тадбиркорларни яратилган 
қулай инвестиция муҳити билан шахсан 
танишиш учун мамлакатимизга таклиф 
қилди.

Учрашув якунида Ўзбекистон томони 
мутасаддиларига тадбирда айтилган барча 
лойиҳаларни, уларни амалга оширишнинг 
босқичма-босқич механизмларини, аниқ 
муддат ва ижрочиларини киритган ҳолда 
тегишли Амалий чора-тадбирлар режасини 
ишлаб чиқиш ва тасдиқлаш топширилди.

Шу билан Ўзбекистон Республикаси 
Президенти Шавкат Мирзиёевнинг Синга-
пурга самарали давлат ташрифи якунига 
етди.

“Чанги” халқаро аэропортида олий 
мартабали меҳмонни Сингапурнинг расмий 
шахслари кузатиб қўйди. Давлатимиз раҳ-
бари Тошкентга жўнаб кетди.

Ўзбекистон Республикаси 
Президентининг расмий веб-сайтидан 

олинди.

Дунё Ўзбекистонга янгича нигоҳ билан 
қарашга одатланмоқда. Бунга эса Ўзбекис-
тоннинг фаол ташқи сиёсати ва кенг кўламли 
ислоҳотлари асос бўлмоқда. Тўғри, янги қиё-
фа яратиш осон бўлаётгани йўқ. Янги қиёфа-
мизни кўришни хоҳламайдиган “дўст”ларимиз 
ҳам йўқ эмас. Янги қиёфамизга қизиқиш ор-
тиб бормоқда. Буни давлатимиз раҳбарининг 
Сингапурга таклиф этилиши мисолида ҳам 
кўриб турибмиз.

Ўзбекистон Президенти Шавкат Мирзиёев 
Сингапур Президентининг таклифига биноан 
давлат ташрифи билан Сингапурда бўлди. 
Ташриф дастурига мувофиқ, Сингапур Прези-
денти Ҳалима Яқуб ва мамлакат Бош вазири 
Ли Сян Лун билан олий даражада учрашув ва 
музокаралар ўтказилди.

Етакчилар ҳамкорликнинг бугунги ҳо-
лати ва истиқболларини ҳар томонлама 
кўриб чиқиб, устувор йўналишлардаги 
алоқалар жадал суръат билан ривожланиб 
бораётганини таъкидлашган. Кўплаб соҳа-
ларда амалий ҳамкорликни кенгайтириш 
учун катта захиралар мавжудлиги қайд 
этилган.

Давлатимиз раҳбари Сингапур билан яқин 
истиқболдаги ҳамкорликнинг олтита асосий 
йўналишини кўрсатиб ўтди.

Биринчи йўналиш инсон капиталини 
ривожлантириш ва давлат бошқаруви учун 
юқори малакали кадрлар тайёрлаш. Ли Куан 
Ю номидаги Давлат сиёсати мактаби иштиро-
кида бошқарув, шаҳарсозлик, инфратузилма-
ни ривожлантириш, рақамли трансформация, 
инновациялар, таълим ва соғлиқни сақлаш 
соҳаларида биргаликда давлат хизматчи-
ларини тайёрлаш ва уларнинг малакасини 
ошириш дастурини амалга оширишга кели-
шиб олинди.

Иккинчи йўналиш Сингапурни Ўзбе-
кистондаги хусусийлаштириш жараёнларига 
жалб қилишга қаратилган. Шу маънода, музо-
караларда Сингапурнинг етакчи компанияла-
ри илғор тажрибаси, замонавий технология-
лари ва бошқарув усулларидан фойдаланган 
ҳолда Ўзбекистоннинг йирик корхоналарини 
хусусийлаштириш доирасидаги лойиҳаларни 
амалга ошириш истиқболлари муҳокама қи-
линди. 

Учинчи йўналиш сифатида илғор “яшил” 
технологиялар ва рақамли ечимларни жалб 
қилиш белгиланди. Сингапурнинг рақамлаш-
тириш соҳасидаги ютуқларини жорий қилиш, 
шунингдек, ушбу мамлакатнинг “яшил” ри-
вожланиш бўйича инновациялари ва техно-
логияларини қўллаш имкониятлари муҳокама 
қилинди.

Тўртинчи йўналиш шаҳар инфрату-
зилмаси ва коммуникацияларни такомил-
лаштириш. Шаҳарларни режалаштириш ва 
қурилиш, кўкаламзорлаштириш, коммунал 
хўжалик соҳаларида ҳамкорлик бўйича тад-
бирлар келишиб олинди.

Бешинчи йўналиш доирасида инвес-
тициялар ва ўзаро савдони кенгайтириш, 
Сингапурнинг етакчи компаниялари билан 
қўшма лойиҳаларни илгари суриш муҳимлиги 
қайд этилди.

Устав капитали 500 миллион доллар бўл-
ган Ўзбекистон - Сингапур инвестиция ком-
паниясини ташкил этиш юзасидан келишувга 
эришилди.

Олтинчи йўналиш сифатида давла-
тимиз раҳбари жамоат хавфсизлигини 
таъминлаш, миллатлараро тотувликни 
асраш ва радикализмга қарши курашиш 
борасида тажриба алмашиш зарурлигини 
қайд этди.

Музокаралардан сўнг икки томонлама ҳуж-
жатларни алмашиш маросими бўлди.

Делегациялар раҳбарлари ҳузурида икки 
мамлакат ҳукуматлари, вазирлик ва идора-
лари даражасида Ўзбекистон - Сингапур ҳам-
корлигини янада кенгайтиришга қаратилган 
8 та ҳужжат алмашилди.

СИНГАПУР ҲАҚИДА 
Сингапур Жанубий-шарқий Осиёда жой-

лашган давлат. Ҳудуди 733 км2, аҳолиси 5 
млн. 600 минг нафардан ошиқроқ. Ялпи ички 
маҳсулоти 424 млрд. доллардан кўпроқ. Ду-
нёдаги энг кам коррупциялашган давлатлар-
дан бири ҳисобланади.

Сингапур ўзининг хусусий сектори учун 
қимматли тижорат хавфсизлигини таъмин-
лайдиган шаффоф тартибга солиш муҳити ва 
кучли таъминланган мулк ҳуқуқларига эга.

Таълим соҳаси бўйича Осиё қитъасида би-
ринчи ўринда. Бизнес юритиш учун дунёдаги 
энг қулай давлат. Йилига ўртача 80 млрд. 
инвестиция кириб келади.

Сингапур ҳам Жанубий Корея, Тайван ва 
Гонконг сингари, “Осиё йўлбарси”, деган ном-
ни олган. Бу ном унга бежизга берилмаган, 
улар Осиёнинг бошқа йирик давлатлари каби 
табиий бойлик, ҳудуд, инсон ресурсларига 
бой бўлмаса-да, лекин потенциал ўсишга эри-
шишган. Нафақат Осиё, балки бутун дунёдаги 
ривожланиш босқичини бошидан кечираётган 
давлатлар учун намуна яратишган.

БУНИ ҚАНДАЙ УДДАЛАШДИ?
Сингапурнинг бугунги тараққиётга эриши-

шига асосий сабабчиларидан бири сўзсиз Ли 
Куан Юдир. Бежизга уни “Сингапур мўъжиза-
си”нинг асосчиси дейишмайди. У бошқарувга 
келганда Сингапур ўз аҳолисини боқолмайди-
ган, бошқарувдан кетаётганда эса дунёнинг 
энг ривожланган давлатларидан бири эди. 
Унинг Сингапур ҳалқи олдидаги энг катта 
хизмати адолатли бошқарув тизимини йўлга 
қўйгани бўлган.

Кузатиш ва ўрганишларда яна битта асо-
сий жиҳат эътиборни тортади.

Бу таълим соҳасига жуда катта эътибор 
берилишидир.

Ли Куан Юнинг “умр бўйи ўқувчи бўлинг 
ва энг яхши ғояларни ўзлаштиринг”, деган 
гапи мамлакат шиорига айланган. Натижада 
таълим соҳасига жиддий эътибор қаратилган 
ва малакали кадрларнинг етишиб чиқиши 
таъминланган. Қолаверса, Сингапур ҳозирги 
кунда ҳам дунёнинг нуфузли таълим даргоҳ-
ларининг битирувчиларини катта маош эва-
зига ишга таклиф қилади.

Давлатни соҳалар ҳаракатга келтиради, 
соҳаларни эса институтлар назорат қилади, 
институтларни эса шахслар бошқаради. Де-
мак, таълимга қаратилган эътибор келажака-
да ўз аксини кўрсатади.

ЎЗБЕКИСТОН – СИНГАПУР 
АЛОҚАЛАРИ
Сингапур республикаси Ўзбекистон муста-

қиллигини 1992 йил 27 декабрда тан олган. 
Дипломатик муносабатлар эса 1997 йилнинг 
8 апрелида ўрнатилган. 2007 йилда Синга-
пурда мамлакатимиз элчихонаси фаолиятини 
бошлаган. Илк расмий ташриф 2007 йилда 
Ўзбекистоннинг Биринчи Президенти Ислом 
Каримов томонидан амалга оширилган.

Парламентлараро муносабатлар 2009-йил-
да бошланган бўлса, ҳукуматлараро сиёсий 
алоқалар 2013 йилдан йўлга қўйилган. Син-
гапур БМТ доирасида Ўзбекистон томонидан 
илгари сурилган 6 та резолюцияни қўллаб-
қувватлаган.

2018 йилдан бошлаб Сингапур фуқаролари 
учун Ўзбекистонда 30 кунлик визасиз тартиб 
жорий этилган. 

CАВДО ВА ГУМАНИТАР 
ҲАМКОРЛИК
Товар айланмаси, экспорт ва импорт муно-

сабатлари 2017 йилдан 2022 йилгача бўлган 
даврда йил сайин ўсмоқда. Асосий экспорт 
қора металл ва металл маҳсулотлари, импорт 
ҳажмининг катта қисми хизматлар соҳаси, 

каучук, резина ва улардан тайёрланган маҳ-
сулотлар, оптик мосламалар, тўқимачилик 
маҳсулотлари ҳиссасига тўғри келади. Ўзбе-
кистонинг барча турдаги мева-сабзавот маҳ-
сулотлари экспортига рухсат олинган.

2016-2022 йилларда 700 миллион доллар 
Сингапур сармояси йиғилган. 2022 йилда қа-
тор лойиҳалар доирасида 38 миллион доллар-
лик инвестициялар ўзлаштирилган. Асосий 
ҳамкор сифатида “Indorama corporation”ни 
эътироф этиш мумкин. Корпорация 2010 йил-
дан буён 650 миллион доллар эвазига 3 та 
сармоявий лойиҳани татбиқ қилди.

Сингапурлик ҳамкорлар ёрдамида 4 мил-
лиард доллардан ортиқ маблағга 15 та янги 
сармоявий лойиҳалар рўйхати тузилди. 2022 
йилнинг декабр ҳолатига кўра, Ўзбекистонда 
сингапурлик сармоядорлар иштирокида тузил-
ган 105 та корхона фаолият олиб бораётган бў-
либ, улардан 61 таси якка тартибдаги тадбир-
кор, 44 таси хорижий корхона саналади. Асосий 
соҳалар сифатида электротехника, тўқимачилик 
ва озиқ-овқат саноати, таълим, савдо, автомо-
билсозлик кабиларни таъкидлаш мумкин.

Ўзбекистон ва Сингапур ўртасидаги ма-
даний-гуманитар соҳадаги ҳамкорликнинг 
ёрқин намунаси сифатида Сингапур ижодий 
гуруҳларининг мунтазам равишда “Шарқ 
тароналари” фестивалидаги иштирокини таъ-
кидлаш мумкин. 

2008 йилдан буён Тошкентда Сингапур 
менежментни ривожлантириш институтининг 
филиали фаолият олиб боради. 2021 йилда 
Сингапурдаги ТМC академиясининг филиали 
саналган Тошкент технология, менежмент ва 
коммуникациялари (ТМC) институти ишлаб 
келмоқда. Олий ўқув юрти келишувига асо-
сан умумий даромаднинг 1 фоизи БМТнинг 
Оролбўйи ҳудудларида инсон хавфсизлиги 
бўйича траст фондига ўтказиб келинмоқда.

Сингапурнинг “Six Clouds” компаниясининг 
инглиз тилини ўрганиш бўйича интерактив 
онлайн дастури Қорақалпоғистон Республика-
сининг 300 та мактаби, шунингдек, Ўзбекис-
тоннинг 14 та Президент мактаби учун ишга 
туширилган.

2018 йилда Сингапурнинг “Modern 
Montessori International” компанияси ҳамда 
Мактабгача таълим вазирлиги ўртасида Тош-

кент шаҳрида “Modern Montessori International” 
мактабгача таълим муассасасини ташкил этиш 
тўғрисида ўзаро меморандум имзоланган.

Ҳалима Якуб хоним,
Сингапур Президенти:
– Бугун Ўзбекистон Президенти Шавкат 

Мирзиёевни Истанада қабул қилишдан мамнун-
ман. Бу Президент Мирзиёевнинг Сингапурга 
илк давлат ташрифи бўлиб, Ўзбекистон билан 
дўстона алоқаларимизни яна бир бор тасдиқ-
лаганимдан хурсандман. Ташриф ўз вақтида 
амалга оширилди, чунки 2022 йил дипломатик 
муносабатлар ўрнатилганига 25 йил тўлди.

Мамлакатларимиз катта-кичиклиги ва 
географияси жиҳатидан бир-биридан фарқ 
қилса-да, хотин-қизларнинг ривожланишини 
қўллаб-қувватлаш, сифатли таълим бериш, 
савдо ва парламент алоқаларини кенгайти-
риш каби умумий манфаатларга эгамиз. Пре-
зидент Мирзиёевнинг кўмаги билан Сингапур 
– Ўзбекистон муносабатлари келгуси йиллар-
да ҳам мустаҳкамланиб боришига ишонаман.

Президент Мирзиёевнинг Сингапурга таш-
рифи самарали бўлишига умид қиламан. Пре-
зидент Мирзиёев об-ҳавонинг кескин совуқ-
лиги туфайли юзага келган вазиятни тартибга 
солиш учун Тошкентга қайтиш учун давлат 
ташрифини қисқартиришга мажбур бўлди. 
Мана шу мураккаб даврда бизнинг хаёлимиз 
ўзбек халқи билан эканини эшитиб, кўнгли 
тўлди, деган расмий саҳифасида.

THE BUSINESS TIMES журналида
Ган Ким Ёнг,
Сингапурнинг савдо ва саноат вазири:
– Ўзбекистон Жаҳон Савдо Ташкилотига 

аъзо бўлиш йўлидан бормоқда, Ўзбекистон 
тез орада халқаро савдо тизимининг бир 
қисми бўлади, бу эса глобал миқёсда янада 
кўпроқ имкониятлар ва алоқаларни очади.

Вазир Сингапур Ўзбекистоннинг ЖСТга 
аъзо бўлишини қўллаб-қувватлашини қў-
шимча қилди. Таъкидланишича, Ўзбекистон-
нинг иқтисодий ўсиш суръатлари Марказий 
Осиёдаги энг тез ўсиш суръатларидан бири 
бўлиб, бу “тезкор бозор ислоҳотлари”, хусу-
сий секторда хорижий иштирокнинг ортиши 
ва давлат корхоналарини хусусийлаштириш 
билан қўллаб-қувватланмоқда.

Ўзбекистон “бизнес учун табиий сифат ва 
хусусиятларга эга”, дея қўшимча қилди Ган Ким 
Ёнг. Кучли макроиқтисодий асослар, барқарор 
ўсиш, 34 миллион кишилик катта ички бозори, 
ёш аҳоли ва ўрта синф ўсиши ва бой табиий 
ресурслар. Шунингдек, Ўзбекистон Европа ва 
Осиё ўртасида стратегик жойлашувга эга.

РАМЗИЙ СОВҒА
Президентимизни тантанали кутиб олиш 

жараёнидан сўнг Ўзбекистон Республикаси 
Президенти шарафига Сингапурнинг миллий 
рамзи бўлган орхидея гулининг янги навига 
ном бериш маросими бўлиб ўтди. Бундай тад-
бирлар анъанавий равишда ушбу мамлакат-
нинг олий мартабали меҳмонлари ва таниқли 
арбобларга юксак ҳурмат ва эҳтиром белгиси 
сифатида ўтказилади.

Анъанага кўра, Президент Шавкат Мирзиёев 
гулнинг ёнига янги турдаги орхидеянинг номи 
- “Шавкат Мирзиёев орхидеяси” деб ёзилган 
тахтачани жойлаштирди.

 Бу турдаги орхидеялар сингапурликлар 
учун алоҳида рамзий маънога эгадир. 

Ўзининг чидамлилиги ва йил давомида 
гуллаш хусусияти учун 1981 йилдан бошлаб 
Сингапурнинг миллий гули, деб эълон қилин-
ган. Турли тилда сўзлашувчи, турли диний 
қарашларга эга Сингапур халқининг ўзига хос 
қоришма маданиятини ифодалаш учун улар 
айнан шу гулни танлашгани айтилади.

Аҳмад ҚУРБОНОВ 
тайёрлади.

ÑÈÍÃÀÏÓÐ ÎÐÕÈÄÅßÑÈ
Ўзбекистон Президенти Шавкат Мирзиёев Сингапур Президентининг таклифига биноан 

давлат ташрифи билан Сингапурда бўлди

» Сингапурнинг 
бугунги тараққиётга 
эришишига асосий 
сабабчиларидан бири 
сўзсиз Ли Куан Юдир. 
Бежизга уни “Сингапур 
мўъжизаси”нинг 
асосчиси дейишмайди. 
У бошқарувга келганда 
Сингапур ўз аҳолисини 
боқолмайдиган, 
бошқарувдан 
кетаётганда эса дунёнинг 
энг ривожланган 
давлатларидан бири 
эди. Унинг Сингапур 
ҳалқи олдидаги энг 
катта хизмати адолатли 
бошқарув тизимини 
йўлга қўйгани бўлган.

Қонун лойиҳалари 2023 йил 11 
январга қадар жамоатчилик муҳо-
камасида бўлди, жамоатчилик жуда 
ижобий қабул қилди, деярли ҳар 
бир модда бўйича таклифлар, фикр-
лар билдирилди. Энди лойиҳалар 
парламентга киритилиши керак.

“Маҳаллий вакиллик органлари 
тўғрисида”ги қонун лойиҳасида 
маҳаллий вакиллик органи фао-
лиятининг иқтисодий асоси, унинг 
структураси ва фаолиятининг таш-
килий асослари, халқ депутатлари 
Кенгашларининг ваколатлари, халқ 
депутатлари Кенгаши фаолиятида 
қонунийликнинг кафолатлари, Кен-
гаш назоратини амалга оширишга 
оид қоидалар акс этмоқда.

Ҳозирги кунда маҳаллий давлат 
ҳокимияти органлари фаолиятида 
ҳокимлар бир вақтнинг ўзида иж-
роия ва вакиллар ҳокимияти органи 
раҳбарлигини амалга оширмоқда. 
Ушбу ҳолат манфаатлар тўқнашуви-
га ҳамда ҳокимиятларнинг бўлиниш 
принципларига мос келмайди.

Жумладан, халқ депутатлари 
Кенгаши ҳокимнинг Ўзбекистон 
Республикаси қонунчилигига мос 
келмайдиган қарорларини бекор 
қилиш ваколатига эга. Бироқ, ҳоким 
ўзи қабул қилган қарорни келгусида 
халқ депутатлари Кенгаши раиси 
сифатида бекор қилишида нохолис 
бўлиши мумкин. Қолаверса, халқ 
депутатлари Кенгашлари олдидаги 
ҳокимларнинг масъулияти талаб да-
ражасида кучайтирилмаган.

Хусусан, “Маҳаллий давлат ҳо-
кимияти тўғрисида”ги амалдаги 
қонунда ҳокимлар тегишли халқ де-
путатлари Кенгаши олдида ҳисобдор 
эканлиги қайд қилинган бўлсада, 
амалда буни демократик мезонлар 
даражасида амалга оширишнинг 
имкони йўқ.

Бунинг устига, халқ депутатлари 
Кенгашлари қонун доирасидаги ва-
колатларини амалга ошириши учун 
қонунчиликда етарлича ҳуқуқий 
воситалар билан кафолатланмаган.

Жумладан, ҳанузгача халқ депу-
татлари Кенгашлари муҳокамасига 
тегишли маълумотлар ва материал-
ларни пухта тайёрлаш учун доимий 
асосда фаолият юритувчи депутат-
лар корпуси шакллантирилмаган

ва унинг ҳуқуқий асослари ҳам 
яратилмаган.

Маҳаллий вакиллик органлари 
фаолиятининг очиқлигига оид қо-

нунчилик талаблари кенг ёритил-
маган, шунингдек, ҳокимликлар 
ташкиллаштирадиган тадбирларда 
оммавий ахборот воситаларининг 
иштирокини кафолатловчи ҳуқуқий 
қоидалар белгиланмаган.

Оқибатда халқ депутатлари Кен-
гашларининг фаолиятига оид акса-
рият маълумотлар жамоатчиликка 
эълон қилинмаяпти, ОАВ вакилла-
рининг ҳокимлик тадбирларидаги 
иштироки паст даражада.

Маҳаллий давлат ҳокимияти 
органлари томонидан қарорлар ва 
бошқа турдаги ҳужжатларни қабул 
қилиш ҳозирда “E-qaror” электрон 
тизими орқали амалга оширилмоқда.

“E-qaror” электрон тизими орқали 

ҳужжатларни қабул қилиш жараён-
лари Вазирлар Маҳкамасининг 2021 
йил 22 июндаги 390-сон “Маҳаллий 
давлат ҳокимияти органлари фао-
лиятига “E-qaror” электрон тизи-
мини жорий этиш чора-тадбирлари 
тўғрисида”ги қарори билан тартибга 
солинади. Ушбу қарорга мувофиқ, 
“E-qaror” электрон тизимини четлаб 
ўтган ҳолда маҳаллий давлат ҳоки-
мияти органларининг тегишли қа-
рорлари ва фармойишларини қабул 
қилишга йўл қўйилмаслиги, бундай 
ҳужжатлар юридик кучга эга эмас-
лиги ҳамда у қабул қилинган пайт-
дан эътиборан ҳеч қандай ҳуқуқий 
оқибатларни келтириб чиқармаслиги 
қайд этилган.

Мазкур қоидалар “Маҳаллий дав-
лат ҳокимияти тўғрисида”ги Қонунда 
ўз аксини топмаган бўлиб, “E-qaror” 
электрон тизимидан фойдаланишга 
оид нормаларни қонун даражасига 
кўтариш маҳаллий давлат ҳоки-
мияти органлари фаолиятининг 
янада очиқлигини таъминлашга ва 
қарорлар қабул қилишда қонунбу-
зилишларнинг олдини олишга юқори 
самара беради.

Муҳокамага тақдим этилган лойи-
ҳада эса ҳокимларнинг бир вақтнинг 
ўзида маҳаллий ижроия ва вакиллик 
органига раҳбарлик қилиш ваколати 
бекор қилиниб, фақат ижроия орга-
ни раҳбари бўлишига оид қоидалар, 
халқ депутатлари Кенгашлари раиси 
ва унинг ўринбосарини сайлаш тар-
тиблари белгиланмоқда.

Жумладан, раисликка номзодлар 
халқ депутатлари Кенгашига сай-
ловда энг кўп депутатлик ўринлари-
ни олган сиёсий партиядан бўлмаган 
ҳар бир сиёсий партия депутатлари 

орасидан биттадан тақдим этилиши, 
Маҳаллий вакиллик органлари раҳ-
бари ва мансабдор шахслари давлат 
органларида ҳамда бошқа ташкилот-
ларда ҳақ тўланадиган лавозимни 
эгаллашлари мумкин эмаслиги каби 
бандлар қайд этилмоқда.

“Маҳаллий ижро ҳокимияти тўғ-
рисида”ги қонун лойиҳасида ҳам 
вакиллик органлари ва ижро ҳоки-
мияти ўртасидаги муносабатларни 
тартибга солишга асосий урғу бе-
рилган. 

Ҳокимнинг лавозимга тайинла-
ниш жараёнида жамоатчилик ва 
халқ вакиллари иштироки расмий 
хусусиятгагина эга. Яъни, халқ де-
путатлари Кенгашлари ҳокимни ла-
возимга тайинлаш тўғрисида тегиш-
ли қарор қабул қилингандан сўнг 
тасдиқлайди холос. Ҳокимларнинг 
халқ вакиллари олдидаги масъу-
лияти демократик талаб даража-
сида кучайтирилмаган, қолаверса, 
ҳокимлар бир вақтнинг ўзида қонун 
чиқарувчи, маҳаллий вакиллик ва 
ижро органларида бир нечта лаво-
зимларни эгаллаб келмоқда.

Шунингдек, “Маҳаллий давлат 
ҳокимияти тўғрисида”ги қонунда 
ҳамда бошқа қонунчилик ҳужжатла-
рида ҳокимларни лавозимидан озод 
этишнинг аниқ демократик асослари 
белгиланмаган.

Маҳаллий ижроия ҳокимияти 
органлари фаолиятининг очиқли-
гига оид қонунчилик талаблари 
кенг ёритилмаган, ҳокимликлар 
ташкиллаштирадиган тадбирларда 
оммавий ахборот воситаларининг 
иштирокини кафолатловчи қоидалар 
белгиланмаган.

Мисол учун, 2021 йилда ҳоким-
ликларда ўтказилган 40 мингга 
яқин йиғилиш ва мажлисларнинг 72 
фоизида ОАВ вакиллари иштирок 
этмаган.

Муҳокамага қўйилган “Маҳаллий 
ижро ҳокимияти тўғрисида”ги қонун 
лойиҳасида бир қатор масалаларга 
демократик ойдинлик киритилмоқда. 

Хусусан, ҳокимликка номзод-
лар халқ депутатлари Кенгашла-
рига сайловда энг кўп депутатлик 
ўринларини олган сиёсий партия 
ёки тенг миқдордаги энг кўп депу-
татлик ўринларини қўлга киритган 
бир неча сиёсий партия томонидан 
сиёсий партия аъзолари орасидан 
таклиф этиши, номзод аҳолини қий-
наётган устувор муаммоларни ҳал 
этишга ҳамда чекланган ресурслар-
дан оқилона фойдаланиш бўйича 
ўз дастурини тақдим этиши кўзда 
тутилмоқда.

Номзод халқ депутатлари Кен-
гашлари депутатлари умумий сони-
нинг камида 2/3 қисмидан иборат 
кўпчилиги ёқлаб овоз берилганда 
маъқулланган ҳисобланиши,  маҳал-
лий ижроия ҳокимияти раҳбарининг 
маҳаллий вакиллик органи олдидаги 
масъулиятини ошириш мақсадида 
ҳокимга нисбатан ишончсизлик во-
тумини тақдим этиш институтини 
жорий этиш таклиф этилмоқда.

Бунда халқ депутатлари Кен-
гашларининг депутатлари умумий 
сонининг камида 1/5 қисми ҳокимга 
нисбатан ишончсизлик вотуми бил-
дириш таклифи билан чиқиш ҳуқу-

қига эга бўлиши, ҳоким ва унинг 
ўринбосарлари Ўзбекистон Респуб-
ликаси Олий мажлиси Сенатининг 
аъзоси, халқ депутатлари Кенгаши 
депутати ҳамда бошқа ҳақ тўлана-
диган лавозимни эгаллашлари мум-
кин эмаслиги белгиланмоқда

Жамоатчилик муҳокамаси 
жараёнида билдирилган айрим 
фикр ва таклифлар:

“Маҳаллий вакиллик органла-
ри тўғрисида”ги қонун лойиҳаси 
бўйича

Сабир БУТУНОВ, 
тадбиркор:
Ҳудуд Кенгашига барча ташки-

лотлар мутасаддиларини, айниқса, 
ҳуқуқни муҳофаза қилувчи идора-
ларнинг раҳбарларининг ҳисоботини 
эшиттирилиши ҳуқуқи белгиланиши, 
бу жараёнда ташкилот биринчи 
раҳбари шахсан ўзи иштирок этиши 
мажбурий деб белгиланиши лозим...

Акбар ВОҲИДОВ, 
илмий изланувчи:
Маҳаллий кенгашлар ваколат-

лари кенгайтирилаётган бир ша-
роитда, у ердаги сиёсий рақобат ва 
жамоатчилик назорати ҳам кучай-
тирилиши лозим. Ҳеч бўлмаганда, 
мустақил номзодларга ҳам маҳаллий 
кенгашларга сайловларда иштирок 
этишга имкон бериш адолатдан бў-
лар эди...

Шерзод КАРИМОВ, 
давлат хизматчиси:
Қонун (лойиҳа)нинг 21-моддаси-

га асосан доимий асосда ишловчи 
депутатлар ваколат муддати тугагач, 
депутатликка сайланган вақтдаги 
лавозими сақланиши, депутатлик 
ваколати тугагач, аввалги асосий 
иш жойига тикланишини белгилаб 
қўйиш керак. Бу маҳаллий Кенгаш 
депутатининг кейинги иш фаолияти 
дахлсизлигини таъминлайди.

“Маҳаллий ижро ҳокимияти 
тўғрисида”ги қонун лойиҳаси бў-
йича таклифлар.

Дилмурод ХАЙТБАЕВ, 
давлат хизматчиси:
Лойиҳанинг 17-моддаси 8-бан-

дида ҳоким ва унинг ўринбо-
сарларининг яқин қариндошлари 
тўғрисидаги маълумотларда фақат 
фамилияси, исми ва отасининг исми 
кўрсатиб ўтиш мумкинлиги бел-
гиланган, лекин бу ҳолат ҳозирги 
даврда очиқлик ва ошкораликни 
таъминлаш имкониятини бермас-
лиги мумкин. Шу сабабли яқин 
қариндошлари ҳақида маълумот 
тўлиқ ва холисона тақдим этиб бо-
рилиши, яъни фамилияси, исми ва 
отасининг исмидан ташқари, қайси 
давлат идораси ёки ташкилотда 
қайси лавозимдалиги ва қачондан 
бу лавозимда ишлаб келаётганлиги 
тўғрисида маълумотлар бериб ўти-
лиши лойиҳага киритилса, мақсадга 
мувофиқ бўлар эди.

Шуҳрат ТУРДИҚУЛОВ, 
давлат хизматчиси:
5-моддага таклиф: ҳокимларни 

фуқаролар томонидан бевосита 
сайлашни белгилаб қўйиш керак. 
Олдин синов тариқасида республи-
ка 14 та ҳудудларининг бирида ва 
ҳар бир ҳудуддан биттадан туманда 
ўтказиш ва бир йилдан кейин бутун 
Республика миқёсида ўтказиш. Сай-
ловларда мустақил номзодларнинг 
хам иштирок этишига имкон бериш. 
Бу, албатта, келажакда демокра-
тиянинг ривожланишига ва кор-
рупциянинг олдини олишга ўзининг 
ҳиссасини қўшади.

7-моддага таклиф: олти ойдан 
сўнг ҳокимга нисбатан такроран 
ишончсизлик вотумини қабул қи-
лиш, деган жумлани бир ойдан 
кейин, деган жумла билан алмаш-
тириш. Чунки халқ депутатлари 
Кенгаши ишончсизлик вотумини 
киритдими, у ҳоким лавозимига му-
носиб эмас.

Азат ИМАТОВ, 
мустақил изланувчи:
Мавжуд амалиёт таҳлили асо-

сида мазкур қонун лойиҳасининг 
5-моддасида маҳаллий ижро ҳо-
кимиятининг раҳбарини вақтинча 
вазифасини бажарувчи сифатида та-
йинлаш асослари ва муддатини ҳам 
аниқлаштириш тавсия қилинади.

Жасур ЖАВИНОВ, 
тадбиркор:
11-модда. Ушбу моддани қуйи-

даги тартибда таҳрир этиш тавсия 
этилади. Халқ депутатлари Кенгаши 
раисининг ўринбосарига номзодлар 
халқ депутатлари Кенгашида депу-
татлик ўринларини Кенгаш раиси 
сайланган сиёсий партиядан ташқа-
ри барча сиёсий партиянинг аъзо-
лари бўлган депутатлари орасидан 
тақдим этилади.

Қонун лойиҳалари парламент 
муҳокамасига киритилишини 
кенг жамоатчилик, минглаб ма-
ҳаллий Кенгашлар депутатлари 
ҳам кутмоқда. Бу қачон амалга 
ошади, деб ўйлайсиз?

Аҳмад ҚУРБОНОВ 
тайёрлади.

Ҳокимликка номзодлар халқ депутатлари 
Кенгашларига сайловда энг кўп депутатлик 
ўринларини олган сиёсий партия ёки тенг 
миқдордаги энг кўп депутатлик ўринларини 
қўлга киритган бир неча сиёсий партия 
томонидан сиёсий партия аъзолари 
орасидан таклиф этиши.

Мухтар ИЛҲОМОВ, 
Халқ депутатлари Тошкент 
шаҳар Кенгашидаги ЎзХДП 
гуруҳи аъзоси:
– Лойиҳада ҳокимларни сиёсий 

партиялардан сайланган депутатлар 
тақдим этиши белгиланмоқда. Лекин 
ҳокимликка тақдим этилган номзод-
нинг ёш чегараси бўйича ҳеч қандай 
банд киритилмаган.

Биламизки, Қонунчилик палатаси 
депутати ва Олий Мажлис Сенатига 
кўрсатилган нозодларнинг ёши 25 
ёш, Президентликка номзодлар эса 
35 ёшдан кичик бўлмаслиги Консти-
туциямизда белгиланган.

Балки, айни лойиҳада ҳоким-
ликка номзодлик учун ҳам ёш че-
гарасини белгилишимиз керакдир. 
Нимага десангиз, ҳокимликнинг 
маъсулияти жуда катта. Унақа маъ-
сулиятни кўтариш учун ҳам одам 
маълум бир босқичлардан ўтган, 
қайсидир маънода синовларда тоб-
ланган бўлиши керак. Бу жараён-
лар ҳам ўз навбатида вақт талаб 
қилади. Шунинг учун ҳокимликка 
номзодларга ҳам ёш чегараси му-
ҳим, деб ўйлайман.

ЙИЛ БОШИДАН БЕРИ 
ЎЗБЕКИСТОНДА РЎЙ 
БЕРАЁТГАН ТУРЛИ ВОҚЕАЛАР 
БОШҚАРУВДА КАТТА 
ДЕМОКРАТИК ЎЗГАРИШЛАРГА 
ЗАРУРАТ БОРЛИГИГА АНИҚ 
ИШОРАЛАР БЕРАЁТГАНДЕК.

НИҲОЯСИГА ЕТГАН 2022 
ЙИЛНИНГ 27 ДЕКАБРЬ 
КУНИ ИККИТА ҚОНУН 
ЛОЙИҲАСИ ЖАМОАТЧИЛИК 
МУҲОКАМАСИГА ЧИҚАРИЛДИ. 
БУЛАР “МАҲАЛЛИЙ 
ВАКИЛЛИК ОРГАНЛАРИ 
ТЎҒРИСИДА” ВА “МАҲАЛЛИЙ 
ИЖРО ҲОКИМИЯТИ 
ТЎҒРИСИДА”ГИ ҚОНУН 
ЛОЙИҲАЛАРИДИР. МАЗКУР 
ҚОНУН ЛОЙИҲАЛАРИ 
ЙИЛЛАР ДАВОМИДА 
ОРҚАГА СУРИЛГАН ИШНИНГ 
БОШЛАНИШИ БЎЛДИ. 
ПРЕЗИДЕНТ ФАРМОНИ БИЛАН 
ТАСДИҚЛАНГАН 2022 – 2026 
ЙИЛЛАРГА МЎЛЖАЛЛАНГАН 
ЯНГИ ЎЗБЕКИСТОННИНГ 
ТАРАҚҚИЁТ СТРАТЕГИЯСИНИ 
“ИНСОН ҚАДРИНИ УЛУҒЛАШ 
ВА ФАОЛ МАҲАЛЛА ЙИЛИ”ДА 
АМАЛГА ОШИРИШГА 
ОИД ДАВЛАТ ДАСТУРИГА 
АСОСАН ИШЛАБ ЧИҚИЛГАН 
ҲУЖЖАТ ЛОЙИҲАЛАРИ 
КАТТА ЎЗГАРИШЛАРГА АСОС 
БЎЛИШИ ШУБҲАСИЗ.

ÏÀÐËÀÌÅÍÒÃÀ 
¯À×ÎÍ?

Нигора ЭШМЕТОВА, 
Халқ депутатлари Тошкент 
шаҳар Кенгаши депутати, 
ЎзХДП Тошкент шаҳар 
Кенгаши раиси:
– Баъзи фаолларнинг фикрларига 

қўшилмайман. Айниқса, ҳудудларда 
ҳокимликка номзодлар Маҳаллий 
Кенгашларда энг кўп депутатлик 
ўринларига эга партия томонидан кўр-
сатилиши айрим муаммоли ҳолатларни 
келтириб чиқариши мумкинлиги, хусу-
сан, ЎзЛиДеП ҳудудларда катта устун-
ликка эга бўлиши ҳақидаги хавотирли 
фикрлар асоссиз, деб ўйлайман. 

Сабаби, аввалги ва охирги сайлов-
ларда ҳам қатор ҳудудларда Халқ де-
мократик партияси маҳаллий Кенгаш-
ларда етакчи мавқени сақлаб қолган.  
Кўплаб ҳудудларда кўпчилик ўриннни 
эгаллаш учун ЎзЛиДеП билан жиддий 
рақобатга кирган, ютиб ҳам чиққан. 
Биз бу масалада хотиржам бўлиб, 
янада фаолликка интилаверишимиз 
керак. Қайтанга ҳокимликка номзод 
кўрсатиш масъулияти партиямизни 
ҳудудларда янада фаоллаштиришга 
муҳим қўшимча имконият беради.

Бугунги кунда маҳаллий Кенгаш-
ларда ХДПнинг 1600 нафарга яқин 
депутатлари фаолият кўрсатмоқда. 
Ҳудудлардаги депутатлар ҳам бу 
нарсани яхши тушуниб олиши керак: 
энг кўп овоз тўплаган сиёсий партия 
депутатлари маҳаллий ижро ҳоки-
миятига номзод кўрсатиши – нормал 
ҳолат. Бу демократиянинг асосий 
таянч ҳуқуқларидан бири эканини 
унутмаслик лозим.

— Кузнинг сўнгги кунлари туга-
масдан юртимизга совуқ ҳаво оқи-
мининг бирданига кириб келиши, 
қанчалик куз-қиш мавсумига тайёр 
бўлмайлик, тизимдаги оқсоқликлар-
нинг юзага келиб чиқишига сабаб 
бўлди.

Сўнгги йилларда аҳоли сони ор-
тиб бориши билан бирга, қурилаёт-
ган янги кўп қаватли уйлар сони ҳам 
кўпайиб бормоқда. Лекин уларни 
электр таъминотига улаш учун ало-
ҳида трансформатор ўрнатилмай эс-
кисига қўшиб улаб кетилиши ҳамда 
янги газ ёки сув қувурлари тортиб 
келинмай, аксинча 50-60 йил аввал 
яратилган тизимга қўшимча сифати-
да улаб кетилиши, бугунги кундаги 
муаммоларни келтириб чиқармоқда.

Статистик маълумотларга кўра, 
бугунги кунда Республикамизда 
15500 дан зиёд кўп хонадонли уй-
ларга иссиқлик таъминоти корхона-
ларидаги 79 та марказий ва 345 та 
маҳаллий қозонхонлар томонидан 
иссиқлик энергияси узлуксиз етказиб 
берилади. Шаҳар иситиш тизимида 
йўқотишлар жуда катта. Бу иссиқлик 
қувурларига ишлатилган изоляция-
нинг номукаммаллиги билан боғлиқ. 

Аммо ушбу қозонхоналар барча кўп 
қаватли уйларни қамраб олганми? 
Афсуски, йўқ.

Барчамизга маълум, ҳудудлардаги 
мавжуд кўп қаватли уйларнинг акса-
риятида, иситиш тизими марказлашган 
тизимдан узилиб, мустақил иситиш 
тизимига ўтказилган. Янги қурилаётган 
кўп қаватли уйлар ҳам шундай иситиш 
тизимига мослашган ҳолда лойиҳалаш-
тирилмоқда.

Куз-қиш мавсумида лимитдаги 
бор газ кўп қаватли уйларни иситиш 
учун берилади, чунки уларни бош-
қача йўл билан иситишнинг имкони 
йўқ. Аммо, кўп қаватли уйларнинг 
ҳаммасида ҳам марказлашган иситиш 
тизими йўқлиги сабаб, газ плиталар-
ни ёки бошқа иситиш мосламаларини 
ёқиб қўйиш йўли билан хонадонлар 
иситилади. Бу эса миллий бойлиги-
миз бўлган газ ва электр энергияси-
нинг ортиқча сарф бўлишига сабаб 
бўлмоқда.

Энг ёмони жуда кўплаб фуқарола-
римизнинг ис газидан заҳарланиши 
ёки портлашдан ҳалок бўлиши хавфи 
ортиб бормоқда.

Муаммони қандай ечиш мумкин?
Менимча, қанчалик катта маб-

лағ талаб қилмасин, кўп қаватли 
уйларга локал қозонхоналар ўр-

натиш орқали иситиш тизимига 
ўтказиш зарур. Янги қурилаётган 
уйларни лойиҳалаштиришда ҳам 
мана шундай тизимга мослаштириб 
режалаштириш мақсадга мувофиқ 
бўлади. Сўнгги йилларда энергия 
тежовчи, газни кам сарфловчи, 
бир вақтнинг ўзида электр энер-
гияси, газ ва кўмирда ишловчи 
иссиқлик қозонлари ишлаб чиқа-
рилмоқда.

Кўп қаватли уйларга битта ма-
ҳаллий иситиш қозонхонасини ўрна-
тиш орқали қанчадан-қанча электр 
энергияси ҳамда табиий газ иқтисод 
қилинади.

Бунинг натижасида йилига:
Табиий газнинг иқтисоди – 

106980,0 минг м3;
Электроэнергия иқтисоди – 30 

400,0 минг Квт;
Совуқ сув таъминоти иқтисоди – 

605,0 минг м3;
Иссиқлик тармоқлари энергоса-

марадорлиги 56,9 % дан 93 % га 
ортади.

Йиллар давомида куз-қиш мавсу-
мида юзага келаётган муаммолардан 
беталафот олиб чиқиш, аҳолини рози 
қилиш, инсонларга қулайлик яратиш 
учун барча имкониятларни ишга со-
лиш зарур.

ØÀЌÀÐÍÈ ÑÎÂÓŠÄÀÍ

Дилбар МАМАЖОНОВА,
Олий Мажлис 
Қонунчилик палатаси 
депутати, ЎзХДП 
фракцияси аъзоси:

² À ¨ Ò È Ä À Í

ËÎÊÀË ŠÎÇÎÍÕÎÍÀËÀÐ ŠÓÒŠÀÐÀ ÎËÀÄÈÌÈ?

ХАЛҚ ВАКИЛИ ЎЗ САЙЛОВЧИЛАРИГА 
ҲИСОБОТ БЕРДИ
Қорақалпоғистон Республикаси Жўқорғи Кенгеси топшириғи 

билан тасдиқланган режа асосида Тахиатош тумани «Найманкўл» 
ОФЙда туман Кенгаши депутати, Ўзбекистон ХДП депутатлик гу-
руҳи раҳбари Д.Артиковнинг сайловчилар билан учрашуви бўлиб 
ўтди. Унда халқ вакили ўз сайловчиларига амалга оширилган иш-
лар бўйича ҳисобот берди.

Маълумотга кўра, ўтган йили депутат сессияларнинг барчасида 
иштирок этиб, сайловчилар билан 10 марта учрашув ўтказган. 
Уларда сайловчилардан 15 та мурожаат келиб тушган бўлиб, 12 
таси бўйича депутатлик сўрови юборилган. Мурожаатлар мутасад-
дилар кўмагида ижобий ҳал этилишига эришилди. 

Масалан, туман Спорт мактабида «Таэквандо» спорт тури бўйи-
ча штат очилишига эришилиб, ушбу штат бўйича Утемуратов Ху-
дайберди мураббий сифатида ишга жойлаштирилган. Шунингдек, 
«Найманкўл» ОФЙ ҳудудидаги ички йўлларга пиёдалар йўлакчаси 
ва йўл белгилари ўрнатилишига эришилди.

«Очиқ бюджет» депутат томонидан фуқаролар орасида тушунти-
риш ишлари тўғри олиб борилганлиги сабабли туманга 3 миллиард 
сўм йўналтирилган. Аҳоли ўз ҳудудида овоз беришда фаол қатна-
шиб «Найманкўл» ОФЙ 1 миллиард 500 миллион сўм ютиб олишга 
эришди. Ушбу маблағ эвазига ички йўллари таъмирланди ҳамда 
Чатрауык аҳоли манзилли пункти ҳудудига газ тармоғини тортиш 
ишлари олиб борилди.

Учрашувда Ўзбекистон ХДП Қорақалпоғистон Республика Кен-
гаши раиси, Қорақалпоғистон Республикаси Жўқорғи Кенгесидаги 
ЎзХДП фракцияси раҳбари Х.Ешимбетов иштирок этди. Президен-
тимизнинг Олий Мажлис ва Ўзбекистон халқига йўллаган Муро-
жаатномаси мазмун-моҳиятини тушунтирилди. 

Учрашув давомида «Найманкўл» ОФЙ ҳудудида яшовчи фуқа-
ролар А.Есжанова, З.Ердашевалар томонидан мурожаатлар бўлиб, 
ушбу мурожаатларга тушунтиришлар берилди ва ечими юзасидан 
вазифалар белгилаб олинди. 

ДЕПУТАТ МАҲАЛЛАДА
Халқ депутатлари Беко-

бод тумани Кенгашидаги 
Ўзбекистон ХДП гуруҳи 
аъзоси Сардор Исмоилов 
“Дўстлик” МФЙ фуқаролари 
билан учрашув ўтказди.

Учрашувда Президенти-
миз Шавкат Мирзиёевнинг 
Олий Мажлис ва Ўзбекис-
тон халқига йўллаган Му-
рожаатномаси ҳамда унда 
илгари сурилган ғоя ва ташаббусларнинг мазмун-моҳияти ҳақида 
сўз борди. Мамлакатимизда амалга оширилаётган кенг кўламли 
ислоҳотлар юзасидан маълумотлар берилди. Фуқароларнинг фикр 
мулоҳазалари тингланди. 

Шунингдек, мулоқот давомида аҳолини қийнаб келаётган муам-
молари ҳам ўрганилди, қатор мурожаатлар қайд этилди. Масала-
ларни ижобий ҳал этиш борасида чора-тадбирлар ишлаб чиқилди.

Шунингдек, депутат томонидан ҳамкор ташкилотлар иштироки-
да маҳалла нуронийлари тиббий кўрикдан ўтказилди.

ЭҲТИЁЖМАНД КИШИЛАР ЙЎҚЛАНДИ
Бугунги совуқ кунлар-

да эҳтиёжманд инсонлар 
ҳолидан хабар олиш, 
уларга беғараз ёрдам 
бериш савоб ишлардан 
саналади.

Халқ депутатлари 
Қарши шаҳар Кенгаши 
депутати Наврўз Фармо-
нов бошчилигида “Бу-
нёдкор” ҳамда “Отчо-
пар” маҳалла фуқаролар 

йиғинида истиқомат қилувчи эҳтиёжманд оилалар ҳолидан хабар 
олинди.

Фуқаролардан кўнгил сўраш баробарида уларнинг ташвишлари 
ҳам ўрганилди. Айрим  масалалар қайд этилиб, кўмак бериладиган 
бўлди.

Шу куни депутат томонидан ушбу оилаларга озиқ-овқат маҳсу-
лотлари топширилди.

ШТАБ КЕЧАЮ-КУНДУЗ САМАРАЛИ 
ИШЛАМОҚДА
Депутат ёрдамичиси 

институти қисқа вақт 
ичида яхши натижа-
ларни намоён эта бош-
лади. Хусусан, депутат 
ёрдамчилари жойлар-
да вужудга келаётган 
муаммоларни ўз вақ-
тида аниқлаш, парла-
мент ваколати доира-
сида уларни ҳал қилиш 
йўналишида эътиборга 
лойиқ ишларни амалга оширмоқда. Айниқса, бугунги қаҳратон 
қиш кунларини жойларда ташкил этилган ишлар устидан парла-
мент назоратини амалга оширишда депутат ёрдамчилари фаоллик 
кўрсатишмоқда.

Худди шундай фаол депутат ёрдамчиларидан бири Облоқул 
Холжигитов Самарқанд вилояти Жомбой туманида аҳолини газ 
ва электр билан таъминланиш ҳолатини тизимли равишда ўрга-
ниб бормоқда. Бунда туман ҳокимияти ҳузурида ташкил этилган 
куз-қиш мавсумини беталафот ўтказиш бўйича доимий штаб 
фаолиятига алоҳида эътибор қаратилмоқда. Вужудга келаётган 
муаммоларни ҳал этиш юзасидан тегишлилиги бўйича маҳаллий 
ҳокимиятга ҳамда Қонунчилик палатаси депутатига ўз вақтида 
мурожаат қилинмоқда.

Таъкидлаш лозимки, Жомбой тумани ҳокимлиги ҳузурида ташкил 
этилган штаб кечаю-кундуз самарали фаолият олиб бормоқда. Штаб-
да интернет тармоғи ва телефонлар узлуксиз ишлаб турибди, фуқа-
роларнинг мурожаатлари мутахассислар томонидан кечиктирмасдан 
бартараф этилмоқда. Об-ҳавонинг кескин совиб кетиши оқибатида 
вужудга келиши мумкин бўлган вазият тўлиқ назоратга олинган.

Ўз мухбиримиз.

Қонун лойиҳаси билан “Банклар ва банк фаолияти 
тўғрисида”ги қонуннинг 13-моддасига банк устав капита-
лининг энг кам миқдорини босқичма-босқич беш юз мил-
лиард сўмгача ошириш юзасидан тегишли қўшимчалар 
киритиш таклиф этилмоқда. Ҳозирда банк устав капита-
лининг энг кам миқдори юз миллиард сўмни ташкил эта-
ди. Ҳозирда республикадаги 31 та тижорат банкларидан 
15 тасининг устав капитали миқдори 500 млрд. сўмдан 
ортиқ, 7 таси 500 млрд. сўмдан 200 млрд. сўмгача, 9 таси 
200 млрд. сўмдан камни ташкил этади.

Шунингдек, қонуннинг 17 ва 22 моддаларидаги офф-
шор давлатда ва (ёки) ҳудудда яшайдиган норезидент 
бўлган жисмоний шахслар ҳамда шундай давлатда рўй-
хатга олинган юридик шахслар, акциядорлар (иштирок-
чилар), охирги бенефициар мулкдорлар банк акциялари-
нинг бевосита ёки билвосита эгалик қилувчилари бўлиши 
мумкин эмаслиги тўғрисидаги чекловни қайта кўриб 
чиқиш назарда тутилмоқда.

Фракция аъзолари киритилаётган ўзгартиришлар 
аҳолининг ва тадбиркорлик субъектларининг банкларга 
омонат(депозит) жойлаштиришини рағбатлантириши, 
тижорий ва бошқа кредитларга бўлган эҳтиёжини қонди-
риш, шунингдек, банк хизматлари ҳажмининг ошишига 
ёрдам беришини эътироф этдилар. Лойиҳа депутатлар 
ўз таклиф ва мулоҳазаларини билдиргач, концептуал 
жиҳатдан маъқулланди.

Йиғилишда Ўзбекистон Республикасининг айрим қонун 
ҳужжатларига бола ҳуқуқлари ҳимоясини янада кучайти-
ришга қаратилган ўзгартиш ва қўшимчалар киритиш тўғ-
рисидаги қонун лойиҳаси иккинчи ўқишда кўриб чиқилди.

Маълумки, кейинги вақтларда болаларни диний 
таълим олиш учун назоратсиз турли чет эл давлатла-
рида қолдириб келиш каби салбий ҳолатлар кузати-
лаётган бўлиб, вояга етмаганларнинг ҳуқуқлари ва 
қонуний манфаатлари бузилишига сабаб бўлмоқда. 

Шунингдек, уларнинг тартибсиз диний таълим оли-
ши ва диний экстремистик оқимлар таъсирига кириб 
қолиш хавфини вужудга келтирмоқда. Депутатлар 
лойиҳани муҳокама қилар эканлар ушбу қонун би-
лан болаларнинг ҳуқуқлари ва қонуний манфаатлари 
ишончли ҳимоя қилиниши кафолатланишини эътироф 
этган ҳолда, уларнинг дунёвий билимларни эгалла-
шида чекловлар юзага келиб қолмаслиги лозимлигига 
ҳам эътибор қаратдилар.

Лойиҳа моддама-модда муҳокама қилингач, айрим 
моддаларни янада такомиллаштириш юзасидан таклиф ва 
тавсияларини берилиб, ҳужжат маъқулланди.

Бугун шунингдек, истеъмол кредитини ажратиш тизи-
мини такомиллаштиришга қаратилган «Истеъмол кредити 
тўғрисида»ги Ўзбекистон Республикаси Қонунига ўзгар-
тиш киритиш ҳақидаги қонун лойиҳаси ҳам муҳокама 
қилинди.

Амалдаги қонунчиликка биноан фақат Республика-
мизда ишлаб чиқарилган ва юридик шахслар томонидан 
сотиладиган истеъмол товарлари (хизматлари)ни сотиб 
олиш учунгина молиявий истеъмол кредити бериш талаби 
мавжуд. Бу аҳолининг ўз ҳисобидан кредит эвазига харид 
қиладиган маҳсулотини танлаш имкониятини камайтири-
ши билан бирга, истеъмолчилар ҳуқуқ ва манфаатлари 
бузилишига ҳам олиб келаётган эди.

Мазкур қонун лойиҳаси билан «Истеъмол кредити тўғ-
рисида»ги Ўзбекистон Республикаси Қонунига жисмоний 
ва юридик шахслар томонидан сотиладиган товарлар 
(хизматлар), шунингдек, Ўзбекистон Республикасидан 
ташқарида ишлаб чиқарилган товарлар (хизматлар) учун 
молиявий истеъмол кредитлари бериш имкониятини на-
зарда тутувчи ўзгартишлар киритилмоқда. Депутатлар 
қонун лойиҳасини бир овоздан қўллаб-қувватлади.

ЎзХДП Ахборот хизмати.

ÊÀÔÎËÀÒ ÊÓ×ÀÉÒÈÐÈËÌÎŠÄÀ, 
×ÅÊËÎÂËÀÐ ÎËÈÁ ÒÀØËÀÍÌÎŠÄÀ

Олий Мажлис 
Қонунчилик палата-

сидаги Ўзбекистон 
Халқ демократик 

партияси фрак-
циясининг йиғи-

лиши бўлиб ўтди. 
Фракция аъзолари 

Банклар ва банк 
фаолияти тўғри-
сидаги Ўзбекис-

тон Республикаси 
Қонунига банклар 

устав капиталининг 
энг кам миқдорини 

босқичма-босқич 
оширишга қаратил-

ган ўзгартишлар 
киритиш ҳақидаги 
қонун лойиҳасини 

биринчи ўқишда му-
ҳокама қилди.

DOLZARB MAVZU

Мамлакат етакчиси қайд этганидек, дав-
латларимиз саноат ва аграр соҳада катта са-
лоҳиятга, йирик ички бозорларга эга эканини 
инобатга олиб, глобал даражада адолатли 
рақобат муҳитини яратиш масаласида умумий 
ёндашувларни ишлаб чиқиш муҳим саналади.

Бундан ташқари, ривожланаётган дав-
латларнинг энергетика ва озиқ-овқат хавф-
сизлигини таъминлаш, глобал логистика ва 
қўшимча қиймат занжирларини яратиш, ин-
вестиция ва энг замонавий технологияларни 
жалб этишда кўмаклашиш масалалари жаҳон 
саммити кун тартибидан ўрин олиши керак.

Яна бир стратегик масала бу Евроосиё мин-
тақасидаги асосий транспорт артерияларидан 
бири бўлган “Шимол-Жануб” халқаро йўлаги-
ни ривожлантиришдан иборатдир. Марказий 
ва Жанубий Осиёнинг ўзаро боғлиқлигини 
кучайтиришга қаратилган, Афғонистон орқали 
Ҳинд океанига чиқадиган темир йўлни қуриш 
лойиҳаси фаол илгари сурилди. Ҳамкорлар 
ушбу ўта муҳим лойиҳада иштирок этишга 
таклиф этилди ва жаҳоннинг етакчи давлат-
лари кўмагида “Глобал Жануб” учун яшил 
технология ва инновациялар ахборот банкини 
яратиш вақти келганига урғу берилди.

“Навбатдаги долзарб масала – инсон ка-
питалини ривожлантириш ва профессионал 
таълим сифатини оширишдир. Биз Ҳиндистон 
билан таълим соҳасида ҳамкорлигимизни 
жадал олиб боришдан манфаатдормиз”, деди 
Шавкат Мирзиёев.

Бугун иқтидорли ёшларни иқлим ўзгари-
ши, сув ресурсларидан оқилона фойдала-
ниш, муқобил энергетика, рақамлаштириш 
ва бошқа устувор соҳалардаги миллий ва 
халқаро дастурларни ишлаб чиқишга кенг 
жалб этиш керак. Шундан келиб чиқиб, мам-
лакатларимиз ўртасида “Жануб ёшлари ово-
зи” доимий мулоқот платформасини ташкил 
этиш таклифи билдирилди.

Ҳиндистоннинг “Катта йигирматалик”ка 
раислиги доирасида онлайн шаклда ташкил 
этилган “Глобал Жануб овози” саммитида 
давлатлар, минтақалар ўртасидаги алоқа-
ларни мустаҳкамлаш, ер юзида тинчликни 
таъминлаш ва қатор глобал масалаларга ечим 
топишга қаратилган таклифлар илгари су-
рилди. Саммитни 120 дан ортиқ давлат, ОАВ 
вакиллари, экспетрлари кузатиб борди.

Ривожланаётган давлатларнинг энергетика 
ва озиқ-овқат хавфсизлигини таъминлаш, гло-
бал логистика ва қўшимча қиймат занжирлари-
ни яратиш билан боғлиқ долзарб мавзулар ҳам 
муҳокама қилинди.  

G20 жуда катта ташкилот бўлиб, унинг 
ҳар йиллик саммитида дунёдаги энг устувор 
вазифалар муҳокама қилинади. Саммитда 
иштирок этиш, таклифлар илгари суриш мам-
лакатимиз, халқимиз ва албатта минтақа учун 
ҳам манфаатли ҳисобланади.  “Глобал Жануб 
овози”да муҳокама этилган масалалар юза-
сидан сиёсатшунослар, парламент вакиллари 
ҳам ўз фикрлари билдирмоқда.

Сайфиддин ЖЎРАЕВ, 
Шарқшунослик университети 
профессори, сиёсатшунослик 
фанлари доктори:
— Аввало шуни таъкидлаш керакки, сам-

митда давлатимиз раҳбарининг иштирок 
этиши, мамалкатимиз, халқимиз манфаатла-
ридан келиб чиқиб, таклифлар бериши катта 
аҳамиятга эга. 

Биринчидан, биз каби қўшни мамлакатлар-
да ҳам осонлик билан, кам харажат қилган 
ҳолда жаҳон бозорига чиқиш бўйича сиёсат 

олиб борилмоқда. Бунинг учун, албатта, 
транспорт логистика йўлакларини ҳал қилиш 
керак. Ўзбекистонда етиштирилаётган қишлоқ 
хўжалиги маҳсулотларига жаҳаон бозорида 
жуда катта эҳтиёж бор. Сабаби, иқлим нуқтаи 
назаридан ҳам, витаминларга тўйинганлик 
жиҳатидан ҳам табиий ва ўзига хос шароит-
да етиштирилиши маҳсулотларимиз сифати 
ва қадрини оширади. Эътиборли томони ана 
шундай озиқ-овқат маҳсулотлари қўшни дав-
латларда ҳам кўп. Бугунги кундаги асосий 
муаммолардан бири эса буни жаҳон бозорига 
чиқариш бўлиб қолмоқда. 

Бир неча бор илгари сурилган таклиф, 
яъни Афғонистон орқали Ҳиндистонга чиқиш 
кўзланаётган логистика йўлагини қуриб, 
ишга тушириш ҳақида сўз борди. Бу орқали 
бутун Ҳинд океанига, Ғарб давлатлари, Аме-
рикага ҳам қуёш нури остида, табиий иқлим 
шароитида етиштирилган маҳсулотлар етиб 
боради. Демак, бу таклифнинг тезроқ амалга 
оширилиши минтақамиз учун ҳар томонлама 
фойдали бўлади.

Чунки геосиёсий нуқтаи назаридан ҳам, 
геоиқтисодий нуқтаи назардан ҳам Марка-
зий Осиё давлатлари, жумладан, Ўзбекистон 
ҳам ичкарида қолиб кетганмиз. Бизда ишлаб 
чиқарилган, етиштирилган маҳсулотларни 

дунё бозорига олиб чиқиш 
учун камида 3 сутка, кўпи 
24 кун керак бўлади. Бу йўлкира 
нархнинг қимматлашига, етказиб 
беришдаги турли тўсиқлар, сифат-
нинг ўзгариша олиб келиши мумкин. 
Шу маънода давлатимиз раҳбари 
илгари сурган таклиф ва ташаббуслар 
ҳар томонлама ўринли, деб баҳолан-
моқда. 

Сабаби бугунги таҳликали вазиятда 
озиқ-овқат масаласини ҳал қилиш, инсон 
капиталини ривожлантириш керак бўлади. 
Бунинг учун, албатта, ривожланиб келаётган 
давлатларнинг манфаатини ҳисобга олиш 
лозим. Асосийси шундаки, бу масалани йил 
охирида бўлиб ўтадиган саммитнинг кун тар-
тибига айлантириш илгари сурилди. Ҳозирги 
кундаги ҳолатдан келиб чиқадиган бўлсак, 
давлатимизнинг янги ва долзарб ташаббуси 
ҳисобланади. Масаланинг иккинчи томони 
янги ривожланиб келаётган давлатлар, мисол 
учун, Каспий денгизи орқали Озарбайжон ва 
у ердан Қора денгизга чиқиш ҳамда Европа-
га тўғридан-тўғри етиб бориш имкониятлари 
пайдо бўлади. 

Экологик жиҳатдан қарасак, иқлим ўзга-
риши кузатилмоқда ва бу қишлоқ хўжали-
гига жуда катта салбий таъсир кўрсатади. 
Шимолий давлатларда, Ғарбда маҳсулот 
етиштиришнинг ҳажми ҳам, сифати ҳам 
пасайиб кетади. Лекин бир вақтнинг ўзида 
Осиё, анйиқса, Марказий Осиёда тақчиллик-
нинг олдини оладиган, ўрнини тўлдирадиган 
маҳсулотлар етиштирилади. Бу ўз навбатида 
озиқ-овқат хавфсизлигини таъминлашга катта 
имконият яратади. 

Биламизки, дунёнинг кўплаб нуқталарида 
турли конфликтлар, можаролар бўляпти. У 
ерларда оддий аҳоли қийналяпти. Қишлоқ 
хўжалиги маҳсулотлари етиштириш, умуман, 
ишлаб чиқариш тўхтаб қолган ҳолатлар бор. 
Одамлар ишсиз қоляпти, кун кечириш ҳам 
жуда қийинлашяпти. Мана шундай шароитда 
транспорт логистикалар орқали муаммоли ҳу-
дудларга ҳам маҳсулот етиб бориши турмуш 
яхшиланишига олиб келади. Шу билан бирга, 
маҳсулотни етиштираётганлар, олаётганлар, 
етказиб бераётган ва бу жараёнда ўртада 

турган турли ташкилотлар ҳам ўзига хос фой-
далар олади. Шундан келиб чиқиб, бу маса-
лага узоқ муддатли амалий аҳамиятга молик 
бўлган таклифлар сифатида қараш керак.

— Ўзбекистон етиштирган маҳсулоти-
ни жаҳон бозорига чиқаришдан ташқари, 
яна қандай манфаатлар кўради?

— Мамлакатимизга янги технологиялар-
нинг кириб келишига хизмат қилади. Натижа-
да етиштирилаётган ва ишлаб чиқарилаётган 
маҳсулотларимиз дунё стандартлари даража-

сига олиб чиқилади. Янги-
дан-янги инфратузилмалар 

пайдо бўлади. Бунинг учун 
эса коридор керак. Сабаби са-

молётлар билан етказиб бериш 
ҳар доим ҳам манфаатли бўла-
вермайди, темирйўллар доимий 

ишлайдиган бўлади.
Қўшимча иш жойлари пайдо 

бўлади. Янги ижтимоий объектлар, 
шифохоналар, мактаблар барпо эти-

лишига олиб келади. Охир оқибат бу 
ҳар бир кишига, нафақат ўзбекистонлик, 
балки минтақадагиларнинг эртанги кунга 

умиди ошишига хизмат қилади. Минтақадаги 
барқарорлик эса бевосита ер юзида тинчлик 
сақланишида муҳим омил бўлади. 

— Бундай йирик лойиҳаларга қўл 
уриш халқ манфаатларига хизмат қи-
лишига шубҳа йўқ. Аммо масаланинг 
иккинчи томони борки, Европага қишлоқ 
хўжалиги ва озиқ-овқат маҳсулотлари 
етказиб беришга Ўзбекистоннинг сало-
ҳияти етарлими? Ички бозорда тақчил-
лик юзага келиши, нарх-навонинг ошиб 
кетиши кузатилмайдими?

— Тўғри, бу ҳар бир фуқарони қизиқ-
тириши табиий. Лекин узоқни ўйлаб қи-
линаётган ишлар сабаб талабни қондириш 
имкони юзага келади. Бунинг учун аввало 
тизим яратилиши керак ва бу борада биз 
қадамларни ташлаганмиз. Масалан, қишлоқ 
хўжалигида кластернинг ташкил этилиши 
олинаётган даромаднинг 3-4 баробарга 
ошишига хизмат қилмоқда. Келгусида ушбу 
йўналишдаги ишларни замонавий техни-
калар ёрдамида янада такомиллаштириб 
борамиз.

Масалан, яқин йилларгача ҳам пахтадан 
келадиган фойда йиллик 800 минг доллар-
дан 1,200 минг долларгача бўлар эди. Ке-
йинги маълумотларга қарайдиган бўлсак, 
бу 1,5-2 баробарга ошганини кўриш мум-
кин. Агар қишлоқ хўжалиги маҳсулотлари 
етиштиришнинг янада самарали усулларини 
йўлга қўйсак, бу борада давлатнинг тегиш-
ли дастурлари бор, фойдани 4 баробаргача 
ошириш имкони юзага келади. Бу бир йиллик 
фойдани 10 миллард долларгача етказишни 
англатади. Демакки, маҳсулот ҳажми орт-
гандан кейин эҳтиёждан ҳам ортиб қолади 
ва уни Европага етказиш орқали халқимиз 
ҳаёти яхшиланади.

Иккинчидан, қишлоқ хўжалиги маҳсулот-
ларини етиштириш учун сув масалаларини 
ҳал қилиш керак. Бу борада ҳам муҳим қа-
дамлар қўйилмоқда, йирик лойиҳалар ама-
лиётга тадбиқ этиляпти. Сувдан тежамкор-
лик билан фойдаланиш борасида ҳуқуқий 
чоралар йўлга қўйилди. Зеро, ривожланган 
Европа мамлакатлари аллақачон шу усулга 
ўтган. Бизда эса ортиқча исрофгарчиликка 
йўл қўйилган. Хорижлик ҳамкорлар билан 
экин майдонларига борганимизда катта-кат-
та ариқ сувларини кўриб, унинг қаёққа ке-
таётганини сўрашарди. Қишлоқ хўжалигига 
эканини айтганимизда ҳайрон қолишар эди. 
Бугунга келиб сувдан оқилона фойдаланиш 
давлат сиёсати даражасига кўтарилган. 
Муҳими, бу борада амалий натижалар қайд 
этилмоқда.

Тўғри, халқаро ташкилотлар билан шарт-
номалар тузилган, ҳамкорлик амалга оши-
рилмоқда. Аммо замонавий технологияларга 
эҳтиёж бор. Чунки жаҳон бозори сифат бо-
расида ўз талабларига эга. Шу жиҳатдан ҳам 
янги имкониятларни қўллаш, халқаро тажри-
бани оммалаштириш лозим.

Масалан, 2017 йилдан бошлаб ҳудудлар 
ўрганилди. Мевалар етиштирилаётган ай-
рим жойларга сабзавотлар ёки пахта даласи 
ўрнига бошқа ҳосилдорлиги юқори бўлган 
маҳсулотлар экиляпти. Чунки географик 
жойлашуви, об-ҳавоси, иқлими жиҳатдан 
ҳар бир ҳудуд ўзига хос. Авваллари пилла 
фақатгина баҳорда етиштирилади, деган 
қараш бўлган. Ҳозир эса йилига 4 марта ҳо-
сил олиняпти. Япония технологиялари олиб 
келиняпти, инновацилар жорий этиляпти. 
Муҳими, ерга бўлган муносабат ўзгармоқда. 
Етиштирган маҳсулоти фойда бериши, бир 
сўм сарфланган иш ҳеч бўлмаса икки сўм 
бўлиб қайтиши кераклиги ҳақида одамларда 
психология шаклланяпти. Қишлоқда туғилиб 
катта бўлганман. Ҳар битта агроном бир йил 
ишламасдан қочиб кетарди. Нима учун? Чун-

ки уларда мотивация йўқ эди, манфаатдорлик 
бўлмаган.

Қишлоқ хўжалигига ихтисослашган инс-
титутлар модернизация қилиняпти. Мисол 
учун, Венгрия билан картошка етиштириш 
бўйича тадқиқотлар олиб бориляпти. Албат-
та, шу пайтга қадар ҳам ушбу маҳсулотни 
етиштирганмиз. Аммо Европа бозорига ки-
риш учун улар билан биргаликда ишласак, 
ҳам осон бўлади, ҳам имкониятлар кенгая-
ди. 

Бизда бир йилда 6600 кило каллориядан 
ортиқ иссиқлик тушади. Табиий географик 
жиҳатдан имконоиятларимиз жуда кенг. Фа-
қат буни ҳаётда қўллаш керак, холос. Жаҳон 
бозори стандартларига чиқиш учун, ана шу 
даражадаги маҳсулотларни етиштириш учун 
илғор қишлоқ хўжалиги технологияларини 
жалб қилиш талаб этилади.

Тан олиб айтиш керакки, қишлоқ хўжа-
лиги маҳсулотлари бизнинг асосий даромад 
манбаимиз саналади. Ҳисоб-китобларга 
кўра, яқин 10-15 йил ичида аҳоли сони 50 
миллионга яқинлашади. Бунча аҳолини иш 
билан таъминлаш, озиқ-овқатга бўлган эҳ-
тиёжини қондириш учун жуда катта миқдорда 
маҳсулотлар ишлаб чиқариш керак. Шунинг 
учун ҳам бу стратегик аҳамиятга эга бўлган 
йўналиш ҳисобланади.

Шундан келиб чиқиб, давлатимиз сиёса-
тининг махсус дастурлари йўлга қўйилган. 
Саноат ҳам, фан ҳам шунга йўлантирилган. 
Доимий равишда ушбу дастурлар амалга 
ошириб борилиши, зарур маблағлар ажрати-
лиши босқичма-босқич такомиллашувга олиб 
келади. Энг асосийси, зарур маблағларнинг 
ҳаммаси керакли нуқтага ажратилишида. 
Боиси қишлоқ хўжалиги жуда катта соҳа ва 
бутун бюджет ҳам етмаслиги мумкин. Лекин 
ҳаётда тизим ташкил қилувчи элемент нуқ-
талари бўлади. Қишлоқ хўжалигида кластер 
тизими, сувни тежаш ва текстиль соҳасини 
ривожлантириш ана ўша элементлар ҳисоб-
ланади. Мана шунга эътибор берилиши катта 
ўзгаришларга олиб келади ва унинг албатта 
истиқболи бор. 

Фақат бунинг учун тинимсиз ишлаш, из-
ланиш лозим. Ана шунда айтилаётган гаплар 
амалга ошиши учун бир неча ўн йил эмас, 
камроқ муддат етарли бўлади.

«Ўзбекистон овози» мухбири
Зилола УБАЙДУЛЛАЕВА 

суҳбатлашди.

“ÃËÎÁÀË ÆÀÍÓÁ ÎÂÎÇÈ”ÄÀ

ªÇÁÅÊÈÑÒÎÍ ÎÂÎÇÈªÇÁÅÊÈÑÒÎÍ ÎÂÎÇÈ
ЎЗБЕКИСТОН ПРЕЗИДЕНТИ ЎЗБЕКИСТОН ҲИНДИСТОННИНГ 

“КАТТА ЙИГИРМАТАЛИК”ДАГИ РАИСЛИГИНИ ВА УНИНГ 
ДОИРАСИДА ИЛГАРИ СУРАЁТГАН УСТУВОР МАҚСАД ВА ЭЗГУ 
ИНТИЛИШЛАРИНИ ҲАР ТОМОНЛАМА ҚЎЛЛАБ-ҚУВВАТЛАШИНИ 
ТАЪКИДЛАДИ. ФОРУМ КУН ТАРТИБИГА КИРИТИЛГАН МАСАЛАЛАР 
БЎЙИЧА ҚАТОР АМАЛИЙ ТАКЛИФЛАР БИЛДИРДИ.

ТАЪКИДЛАНДИКИ, БУГУНГИ КУНДА МАВЖУД ХАЛҚАРО САВДО 
ТИЗИМИНИ ТАКОМИЛЛАШТИРИШ ЗАРУР. БУ ЖАРАЁНДА “ГЛОБАЛ 
ЖАНУБ ОВОЗИ” АЛБАТТА ЭЪТИБОРГА ОЛИНИШИ КЕРАК – 
РИВОЖЛАНАЁТГАН МАМЛАКАТЛАРНИНГ САЛОҲИЯТЛАРИНИ РЎЁБГА 
ЧИҚАРИШ УЧУН ЗАРУР ШАРОИТЛАР ЯРАТИЛИШИ ЛОЗИМ. АММО 
АСОСИЙ БОЗОРЛАРГА ЧИҚИШДА МАМЛАКАТЛАРИМИЗ ҲАМОН 
ТУРЛИ ТЎСИҚ ВА ЧЕКЛОВЛАРГА ДУЧ КЕЛАЁТГАНИ ҚАЙД ЭТИЛДИ..

» Қишлоқ хўжалигида 
кластер тизими, 
сувни тежаш ва 
текстиль соҳасини 
ривожлантириш 
ана ўша элементлар 
ҳисобланади.

Мана шунга эътибор 
берилиши катта 
ўзгаришларга олиб 
келади ва унинг 
албатта истиқболи 
бор.

Бизда ишлаб чиқарилган, 
етиштирилган маҳсулотларни 
дунё бозорига олиб чиқиш учун 
камида 3 сутка, кўпи 24 кун керак 
бўлади.

Иқтисодиёт ва молия вазирлиги жамоаси вазирлик 
ходими Гулруҳ Ботировага отаси

Бахтиёр БОБОНОВнинг
вафоти муносабати билан чуқур ҳамдардлик билдиради.

Ўзбекистон Халқ демократик партияси Марказий Кенга-
ши бинодаги иссиқлик тизимини ҳисобга олиш ускунасини 
(ҳисоблагични) ечиш, қиёслашдан ўтказиш ва ўрнатиш 
бўйича ушбу йўналишда фаолият олиб борадиган корхона 
ва ташкилотлар ўртасида танлов эълон қилади.

Тижорат таклифлари қуйидаги манзилларда қабул қи-
линади:

100029, Тошкент шаҳри, Мустақиллик майдони 5/3.
Танлов савдоларида қатнашиш истагини билдирган кор-

хона ва ташкилотлардан 2023 йил 2 февраль кунига қадар 
тижорат таклифлари қабул қилинади.

Маълумот учун телефон рақами: (71) 239-83-12

ЭЪЛОН

СОВУҚ КУНЛАР
Республикамиз ҳудудида жорий йилнинг 9-18 январь 

кунлари ҳаво ҳароратининг кескин даражада совиб кетиши 
маълум қилинган эди. 9 январь кунидан Ўзбекистонга аномал 
совуқ ҳаво массаси кириб келиши бошланди.

9-11 январь кунлари республика ҳудудининг катта қисми-
да ёғингарчилик (ёмғир, қор) бўлди.

10-15-16 январь кунлари республика бўйлаб аномал совуқ 
об-ҳаво бўлди. Ҳаво ҳарорати кечаси 12-17 даража, кундуз 
кунлари 5-8 даража совуққача, шимолда кечаси 17-22 да-
ража, Устюрт ва чўл ҳудудларининг айрим жойларида 25-27 
даража, кундуз кунлари 7-10 даража совуққача, жанубда ва 
Фарғона водийсида кечаси 5-10 даража, кундуз кунлари 2-5 
даража совуққача пасайди.

17 январь куни мамлакатимизда ҳаво ўзгариб турди, ёғин-
гарчилик бўлмади. Йўлларда яхмалак юзага келди. Кечаси 
12-14, кундузи 1-3 даража совуқ бўлди. Устюрт ва чўл ҳу-
дудларининг айрим жойларида ҳаво ўзгариб турди. Шимоли-
шарқдан секундига 7-12 метр тезликда шамол эсди. Кечаси 
10-15 даража совуқ, кундузи 3 даража совуқ, 2 даража илиқ 
бўлди. Мамлакатимизнинг тоғли ҳудудларида ҳаво ўзгариб 
турди, ёғингарчилик бўлмади. Шимоли-шарқдан секундига 
7-12 метр тезликда шамол эсди. Кечаси 12-17, кундузи 4-9 
даража совуқ бўлди.

18 январь куни республикамизда ҳаво ўзгариб туради, 
ёғингарчилик бўлмайди. Кечаси ва эрталаб туман тушиши 
мумкин. Шимоли-шарқдан секундига 3-8 метр тезликда шамол 
эсди. Кечаси 9-11, кундузи 0-2 даража совуқ бўлади.

Республикамизнинг тоғли ҳудудларида ҳаво ўзгариб тура-
ди, ёғингарчилик бўлмайди. Баъзи жойларда туман тушиши 
мумкин. Шимоли-шарқдан секундига 7-12 метр тезликда ша-
мол эсади. Кечаси 12-17, кундузи 2-7 даража совуқ бўлади.

ЖССТ «АМБРОНОЛ» ВА «ДОК-1 МАКС»НИНГ 
ХАВФЛИЛИГИ ҲАҚИДА ОГОҲЛАНТИРДИ
Жаҳон соғлиқни сақлаш ташкилоти «Амбронол» ва «Док-

1 Макс» дорилари сифат стандартларига жавоб бермагани 
учун огоҳлантириш берди. Бу ҳақда ЖССТ матбуот хизмати 
маълум қилди.

Ҳужжатга кўра, иккала дори Ҳиндистоннинг “Marion Biotech 
Pvt. Ltd” компаниясида ишлаб чиқарилади. Фармацевтика 
идораси ЖССТга мазкур маҳсулотларнинг хавфсизлиги ва 
сифати учун кафолат бермаган.

Ўзбекистон Соғлиқни сақлаш вазирлиги сифатни назорат 
қилиш лабораториялари томонидан ҳар икки маҳсулот наму-
наларининг таҳлили шуни кўрсатдики, маҳсулотлар таркибида 
йўл қўйиб бўлмайдиган миқдорда диэтиленгликоль ва (ёки) 
этиленгликоль мавжуд.

ЖССТ ушбу дорилар хавфсиз бўлмагани ва улардан фой-
даланиш, айниқса, болаларга жиддий шикаст етказиши, ўлим 
ҳолатига олиб келиши мумкинлиги тўғрисида огоҳлантирди.

БУХОРОДА ТУРИЗМ МАРКАЗИ 
ҚУРИЛАДИМИ?
Бухоро шаҳри марказида жорий йилда «Туризм маркази» 

қурилиши режалаштирилган бўлиб, бунинг учун шаҳарнинг 
Иброҳим Мўминов ва Мустақиллик кўчалари атрофидаги бар-
ча бино ва иншоотлар бузилиши ҳақида хабарлар тарқалди. 
Жумладан, катта спорт мажмуаси ҳам. Марказ 33 гектар май-
донда қурилиши айтилганди.

Бу хабарга Бухоро жамоатчилиги қаттиқ эътироз билдирди. 
Айтишларича, Бухоро вилоятининг янги маъмурий марказини 
жойлаштириш учун Бухоро шаҳридаги «Гулчорбоғ» ва «Отбо-
зор» маҳалла фуқаролар йиғини ҳудудида 100 гектар ер май-
донида замонавий маъмурий марказ, хизмат кўрсатиш объ-
ектлари, кўп қаватли турар жой комплекслари ва кўнгилочар 
масканлар ҳамда сайилгоҳлар қурилиши мўлжалланган экан.

Мазкур масала юзасидан 14 январда «Саҳид Зарафшон» 
меҳмонхонасида Бухоро шаҳрида «Туризм шаҳарчаси»ни таш-
кил этиш масаласига бағишланган оммавий ахборот воситала-
ри вакиллари, мустақил журналист ва блогерлар, шунингдек, 
бошқа жисмоний ва юридик шахслар иштирокида матбуот 
анжумани ўтказилди. Унда Қурилиш ва уй-жой коммунал 

хўжалиги вазири Ботир Зокиров Бухородаги ҳолат юзасидан 
қуйидагиларни маълум қилди.

– Марказнинг лойиҳа таклифи бўлгач, жамоатчиликка му-
ҳокама учун қўйилади. Бухоро шаҳрида аҳоли учун алоҳида 
тақдимот қилиб берилади. Айни вақтда ўрганиш ишлари олиб 
борилмоқда, холос. Бу дегани эртадан бузилиш бошланади, 
дегани эмас, ҳали охирги нуқта қўйилганича йўқ. Лойиҳани 
ҳали ЮНЕСКО билан келишиш босқичи бор.

Ҳозир марказ тушадиган жойда хатлов ишлари олиб борил-
моқда. Яъни тартибга кўра, у ерда қанча бино бор, кимга те-
гишли экани ҳақида маълумот йиғилади. Агар марказ ўрнида 
жойлашган бино ва иншоотлар бузиладиган ёки бошқа жойга 
кўчириладиган бўлса, лойиҳа танловида ютган тадбиркорлик 
субъекти томонидан ўрнига ўрин қуриб бериш ёки ўрнатилган 
тартибда компенсация тўлиб берилади. Лойиҳа ва қурилиш 
ишларига камида икки йил вақт кетади, - деди вазир.

ИШ ҲАҚИНИНГ БИР ҚИСМИ
Ижтимоий тармоқларда Ўзбекистонда иш ҳақининг бир 

қисмини қишлоқ хўжалиги маҳсулотлари билан тўлаш тўғри-
сидаги хабарлар юзасидан Камбағалликни қисқартириш ва 
бандлик вазирлиги қуйидагиларни маълум қилди:

Янги таҳрирдаги Меҳнат кодексининг 256-моддаси тўртин-
чи қисмига кўра, меҳнатга натура шаклида ҳақ тўлаш тақиқ-
ланган, бундан Вазирлар Маҳкамаси томонидан белгиланган 
ҳоллар мустасно экани белгиланган. 

Мустасно ҳолатлар аниқ белгиланган. Яъни, қишлоқ хў-
жалиги товар ишлаб чиқарувчилари бўлган иш берувчилар 
томонидан ўзлари етиштирилган ва қайта ишланган қишлоқ 
хўжалиги маҳсулотларини ўзларининг ходимларига, ўзига 
хизмат кўрсатилиши ва уй хўжалигини юритишда ёрдамла-
шиш мақсадида уй хизматчиларини ёллаган иш берувчилар 
томонидан уй ишчиларига озиқ-овқат ва уй-жой билан таъ-
минланиши меҳнатга натура шаклида ҳақ тўлашга рухсат 
этилиши мумкин.

Бунда, қуйидаги талаблар мавжуд:
Ходим рози бўлиши, яъни иш ҳақини натура шаклида 

тўлаш меҳнат шарномада кўрсатилиши, ходимнинг ойлик 
иш ҳақининг 30 фоизидан ортиқ бўлмаслиги, ходим шахсий 
истеъмоли ва унинг оиласи учун мос ва фойдали бўлиши, 
қишлоқ хўжалиги товар ишлаб чиқарувчилари томонидан 
тақдим этилаётган товар нархи унинг таннархидан юқори 
бўлмаслиги, уй ишчисининг иш берувчилари томонидан тақ-
дим этилаётган товар ҳақиқий бозор нархидан юқори нархда 
тақдим этилмаслиги лозим.

Лойиҳа бўйича иш ҳақини натура шаклида ҳақ тўлаш мум-
кин бўладиган ҳолатлар фақатгина юқорида кўрсатилган 2 та 
ҳолатда рухсат этилиши мумкин, бошқа соҳаларда ва бошқа 
ходимлар тоифаларига иш ҳақини натура шаклида тўлаш 
тақиқланади.

ЭНЕРГИЯ МУАММОСИ
Президент раислигида 16 январь куни аҳолини энергия ре-

сурслари билан узлуксиз таъминлаш чора-тадбирлари бўйича 
видеоселектор йиғилиши ўтказилди.

Сўнгги кунларда юртимизга совуқ ҳаво оқими кириб келди. 
Энергия ва иссиқлик таъминотида узилишлар кузатилди. Дав-
латимиз раҳбари бу масалага чуқур тўхталиб, тезкор чоралар 
кўрилишини таъкидлади. 

– Мен совуқдан қийналаётган ҳар бир оила, ҳар бир инсоннинг 
ҳолатини чуқур ташвиш ва изтироб билан юрагимдан ўтказаяпман, 
– деди Шавкат Мирзиёев. – Буни ҳар бир раҳбар ҳис қилиши ке-
рак. Бу йилги совуқ бутун тизимнинг аҳволини, қишга тайёргарлик 
енгил-елпи бўлганини кўрсатди. Энди бундай давом этиши мумкин 
эмас. Юзага келган вазиятни ўнглаш учун тезкор чоралар кўрамиз.

Йиғилишда табиий газ ва электр таъминоти, коммунал со-
ҳадаги муаммолар танқидий таҳлил қилинди. Масалан, Тош-
кент шаҳрида ўнлаб маҳаллаларда электр ва газ таъминотида 
узилишлар бўлган. Айрим трансформатор ва паст кучланишли 
тармоқлар ортиқча юкламага бардош беролмай ишдан чиққан.

Бунинг сабаби қурилишга рухсат берилганда, мавжуд 
инфратузилмага юклама бўйича аниқ ҳисоб-китоб қилин-
маган. Пойтахтнинг Бош режаси ҳалигача тасдиқланмаган. 
Рухсатсиз қурилган объектлар сони 250 дан ошиб кетган. Шу 
боис, вазиятга олдиндан баҳо бериб, қиш мавсумига лозим 
даражада тайёргарлик кўрмагани учун Тошкент шаҳар ҳокими 
Ж.Ортиқхўжаев лавозимидан озод этилди.

Тошкент вилояти ҳокими З.Мирзаев қатъий огоҳлантирил-
ди, шунингдек, республикадаги бир қатор туман ва шаҳар 
ҳокимларига ҳайфсан берилди.

Талимаржон иссиқлик станциясининг энергия блокини 
таъмирлаш ва электр энергияси ишлаб чиқаришни таъмин-
ламагани учун энергетика вазири ўринбосари Ш.Ходжаев ва 
“Иссиқлик электр станциялари” акциядорлик жамияти раҳба-
ри Ф.Абдураҳмонов вазифасидан озод қилинди. Шунингдек, 
“Ўзтрансгаз”, “Ўзбекнефтгаз” ва “Ҳудудий электр тармоқлари” 
акциядорлик жамиятлари раҳбарларига интизомий жазо ва 
синов муддати белгиланди.

Электр ва газ тармоқларида талон-торожлик кўплиги кўр-
сатиб ўтилди. Охирги ойларнинг ўзида нефтгаз ва энергия 
назорати тизимларида 192 та коррупция ҳолатлари аниқлан-
ган. Давлат хавфсизлик хизмати ва Бош прокуратурага бу 
соҳалардаги коррупцияни йўқ қилиш, автомобилга газ қуйиш 
шохобчаларидаги ўғриликларга чек қўйиш бўйича кўрсатма-
лар берилди.

Юнусобод, Мирзо Улуғбек, Учтепа туманлари ҳокимлари 
ҳам лавозимидан озод этилиб, ҳоким вазифасини бажарувчи-
си лавозимига туширилди. ДХХ ва Бош прокуратурага улар-
нинг фаолиятини ўрганиш топширилди.

Тошкент шаҳар ҳокимининг биринчи ўринбосари Б.Раҳ-
монов Тошкент шаҳар ҳокими вазифасини бажарувчи, Бош 
прокурор ўринбосари Э.Юлдашев шаҳар прокурори этиб 
тайинланди.

ҚИШКИ ТАЪТИЛ ЯНА УЗАЙТИРИЛДИ
Республика ҳудудларида ўқиш бошланиши яна бошқа са-

нага қолдирилди. Хусусан, Қорақалпоғистон Республикаси, 
Тошкент, Наманган, Сурхондарё, Хоразм, Андижон, Бухоро, 
Қашқадарё вилоятлари ва Тошкент шаҳрида ўқиш 23 январь, 
душанбадан бошланади.

  Ўзбекистоннинг деярли барча ҳудудларида таътил 22 
январга қадар узайтирилди. Бу ҳақда Жўқорғи Кенгес, ҳоким-
ликлар ва вилоят Халқ таълими бўлими ахборот хизматлари 
маълум қилди.

Унга кўра, Қорақалпоғистон Республикаси, Тошкент, На-
манган, Сурхондарё, Хоразм, Андижон, Бухоро, Қашқадарё 
вилоятлари ва Тошкент шаҳрида ўқиш 23 январь, душанба 
кунидан бошланади.

Эслатиб ўтамиз, 5 январь куни кескин совуқ муносабати 
билан барча таълим муассасаларида таътил 17 январга қадар 
узайтирилган эди. Бироқ 10 январь куни Ўзбекистон ҳукумати 
вилоят ҳокимиятига об-ҳаво ва муайян ҳудудлар ва таълим 
муассасаларидаги шароитга қараб таътил жадвалини муста-
қил белгилашга рухсат бергани маълум бўлди.

10 январдан 11 январга ўтар кечаси аксарият вилоятлар 
ҳокимликлари 11 январдан ўқишни қайта бошлашини маълум 
қилди, совуқ давом этаётганига қарамай, Қорақалпоғистонда 
ҳам 12 январдан ўқишни давом эттириш режалаштирилган 
эди. Бироқ орадан бир-икки кун ўтиб, ҳудуд раҳбарлари қа-
рорни қайта кўриб чиқди ва ўқув жараёни бошланишини 16 
январга қолдирди.

Ҳудудлар таълим муассасаларини очишга тўлиқ тайёр эмас 
эди. Кўпгина ота-оналар фарзандларини уйда қолдиришни 
тўғри, деб билишди, синф хоналарда бир нечта ўқувчилар 
бор эди, холос. Орадан бир-икки кун ўтиб, ҳокимликлар ўқиш 
бошланиши 16 январга, кейин эса 18 январга қолдирилгани 
ҳақида хабар беришди.

“E-QAROR”
Жамоатчиликка маълумки, 2021 йил 1 июлдан бошлаб “E-

qaror” электрон тизими орқали ҳокимликларнинг қарорлари 
қабул қилиб келинмоқда. Бугунги кунда ушбу тизим жамоатчи-
лик назорати учун самарали механизмлардан бирига айланди.

Жорий йилнинг 1 январидан бошлаб Президент қарорига 
асосан синов тариқасида Адлия вазирлигининг буйруқлари 
ҳам “E-qaror” орқали қабул қилиниши белгиланган.

Шунга кўра, Адлия вазирлиги тизимида идоравий ҳуж-
жатларни “E-qaror” электрон тизими орқали қабул қилиш ва 
эълон қилиш бошланди.

Куни кеча тизим орқали қабул қилинган Адлия вазирининг 
дастлабки буйруғида вазирликнинг 2023 йил учун сарф-хара-
жаатлар сметасини мақсадли кўрсаткичлар (индикаторлари) 
кесимида шакллантириш бўйича вазифалар белгиланган.

Қарорга мувофиқ, Адлия вазирлиги тизимидаги синов 
натижаларига кўра, 2023 йил 1 сентябрдан бошлаб барча 
республика ижро этувчи ҳокимият органлари буйруқ, қарор 
ва фармойишларни “E-qaror” электрон тизими орқали қабул 
қилиш ва эълон қилишни назарда тутувчи Ҳукумат қарори 
лойиҳаси ишлаб чиқилади.

Вазирлик ва идораларнинг маъмурий ҳужжатлари жамоатчи-
лик учун очиқ тарзда қабул қилиниши улар фаолияти устидан 
самарали жамоатчилик назоратини ўрнатишга хизмат қилади.

Адлия вазирлиги ОАВ, журналистлар ва блогерларни жа-
моатчилик назоратини ўрнатишдаги фаолликларини қўллаб 
қувватлайди ҳамда бу борада қонун устуворлигини таъминлаш-
да уларнинг кўмагига суянади, дейилади вазирлик хабарида.

Тоштемир ХУДОЙҚУЛОВ 
саралади.

ÌÓ²ÈÌ ÂÎ¯ÅÀ7

Жаҳон соғлиқни сақлаш таш-
килоти сўровнома ўтказди. Унда 
қатнашган 120 давлатнинг атиги 45 
фоизи аҳолиси ичимлик суви билан 
таъминланишини ўз миллий мақсади, 
деб билишини билдирган. Бу масала 
Ўзбекистон учун ҳам долзарб. 

Аҳолига ичимлик ва оқова сув 
хизматлари кўрсатиш ҳолати, ре-
жалаштирилган ишлар ҳақида “Ўз-
сувтаъминот” АЖ ахборот хизмати 
раҳбари Акмал Муродов муҳим ра-
қамларни маълум қилди.

– Республикамиз миқёсида 2022 
йилда барча дастурлар ижроси дои-
расида 3,3 триллион сўм бюджет 
маблағлари ва халқаро молия инсти-
тутларининг 185,5 миллион доллар 
маблағи ўзлаштирилиши ҳисобидан 
7 130,1 километр ичимлик ва 232,9 
километр оқова сув тармоқлари тор-
тилиб, 859 та ичимлик ва оқова сув 
иншоотлари қурилди ва реконструк-
ция қилинди. Шунингдек, ҳудудий 
сув таъминоти корхоналарининг ўз 
маблағлари ҳисобидан жами 82,8 
километр ичимлик сув тармоқлари 
тортилиб, 7 та сув қудуғи қазилиб, 
121 та янги насос ускуналари ўрна-
тилди. Шу билан бирга, 44,9 мил-
лиард сўм молиялаштириш маблағи 
эвазига 1,8 минг километр ичимлик 
сув тармоқлари ва 2 мингга яқин на-
сос ускуналари мукаммал ва жорий 
таъмирланди.

Ўтган йили Инвестиция дастури 
доирасида Президентимизнинг 2022 
йил 22 январдаги қарорига асосан 

204 та объектларда 1,7 триллион 
сўм ўзлаштирилиши эвазига жами 
1936 километр ичимлик ва оқова сув 
тармоқлари тортилиб, 119 та иншоот-
ларда қурилиш ҳамда реконструкция 
ишлари якунланди. 2022 йилда хал-
қаро молия институтлари маблағлари 
ҳисобидан 185,5 миллион доллар 
маблағлар ўзлаштирилиб, қарз маб-
лағларини ўзлаштириш ҳажми ўтган 
йилга нисбатан 57 фоизга ошди. Ўз-
лаштирилган маблағлар ҳисобидан 
жами 243 километр ичимлик ва 83,8 
километр оқова сув тармоқлари тор-
тилди, шунингдек, 121 та объектда 
қурилиш ишлари амалга оширилиб, 
ҳисобот даврида 1 та сув тозалаш ин-
шооти, 14 та сув тақсимлаш иншооти, 
1 та сув минораси, 13 та сув қудуғи 
ва 18 та сув резервуари, 3 та оқова 
сув тозалаш иншооти ҳамда 2 та оқо-
ва сув насос станциясида қурилиш 
ишлари якунланди.

Осиё тараққиёт банки маблағла-
ри ҳисобидан Тошкент вилоятида 
қуввати бир кеча кундузда 100 минг 
м3 бўлган “Қодирия” сув тозалаш 
иншооти, Жиззах шаҳрида қуввати 
бир кеча кундузда 30 минг м3 бўлган 
оқова сув тозалаш иншооти ҳамда 
Жаҳон банки маблағлари ҳисобидан 
Бухоро шаҳрида қуввати бир кеча 
кундузда 100 минг м3 бўлган оқова 
сув тозалаш иншооти ишга туширил-
гани шулар жумласидандир.

2022 йилда барча дастурлар 
доирасида амалга оширилган ишлар 

натижасида республика аҳолиси-
нинг марказлашган ичимлик сув 
билан таъминланганлик даражаси 
69,7 фоиздан 74,4 фоизга, оқова сув 
хизматлари билан қамраб олинган-
лик даражаси эса 17,2 фоиздан 18,9 
фоизга етказилди. Истеъмолчилар 
базаси 4 миллион 150 мингтадан, 4 
миллион 4 мингтага етказилиб, 242 
минг истеъмолчига (6 фоиз) оши-
рилди. Сув ҳисоблагичлари мавжуд 
истеъмолчилар 2 миллион 420 минг-
тадан 2 миллион 830 мингтага, сув 
ҳисоблагичлари билан таъминланган-
лик 64,3 фоизга етказилади.

Ҳисобот даврида ичимлик сув таъ-
миноти ва оқова сув объектларида 
энергия тежамкор технологияларни 
жорий этишга ҳам алоҳида эътибор 
қаратилиб, жумладан, Қорақалпоғис-
тон Республикасида жами 90,5 кВт 
қувватдаги қуёш панеллари ўрнатил-
ди. Шунингдек, Сирдарё вилоятида 
39 та қуёш фотоэлектр станциялари 
ҳамда қуёш панелларини ўрнатиш 
мақсадида умумий қиймати 220,46 
миллион сўмлик шартнома имзо-
ланди. Самарқанд вилоятида 4 та, 
Сурхондарё вилоятида 3 та ҳамда 
Жиззах вилоятида 2 та сув иншоот-
ларига қуёш панелларини ўрнатиш 
мақсадида тендер савдоларига те-
гишли эълонлар қўйилди.

Қолаверса, “Сирдарё сув таъми-
ноти” масъулияти чекланган жамияти 
томонидан  37 та, “Сурхондарё сув 
таъминоти” масъулияти чекланган 

жамияти томонидан эса 16 та электр 
энергия тежамкор насосларига ал-
маштирилиши натижасида бир ойда 
77 минг кВт электр энергия иқтисод 
қилинди. 2022 йилда Наманган шаҳ-
ридаги “Қизил равот” сув иншоотида 
3 та насосларнинг тежамкор насос-
ларга алмаштирилиши натижасида 
бир йилда 6570 кВт электр энергияси 
иқтисод қилинди.

Бир сўз билан айтганда, “Ўзсувтаъ-
минот” АЖ  томонидан мазкур йўна-
лишдаги ишлар жорий йилда ҳам изчил 
ва тизимли давом эттириб, республика 
аҳолисининг марказлашган ичимлик 
сув билан таъминланганлик даража-
сини янада оширишни мақсад қилган.

Бундан ташқари, жорий йилнинг 
9-18 январь кунлари республикамиз 
ҳудудида ҳаво ҳароратининг кескин 
даражада совиб кетиши муносабати 
билан ичимлик суви таъминоти ва 
оқова сув хизматлари тизимларининг 
барқарор ишлашини таъминлаш мақ-
садида акциядорлик жамияти бошқа-
руви раисининг тегишли буйруғи би-
лан 9 январдан бошлаб, республика, 
вилоят, шаҳар ва туманларда бошқа-
рув ходимларидан иборат куну-тун 
фаолият олиб борувчи навбатчилик 
қисмлари ташкил этилди.

Жумладан, ҳудудларда 2219 
нафар тармоқ устаси ва чилангар-
лардан иборат жами 527 та авария 
бригадаси ва 533 нафар ходимдан 
иборат диспетчерлик хизматлари иш-
лаб турибди. Уларни зарур техника, 
ёқилғи-мойлаш маҳсулотлари ҳамда 
иссиқ кийим-бош билан таъминлан 
чоралари кўрилган.

Шунингдек, юзага келиши мумкин 
бўлган авария ҳолатларини тезкор-
лик билан бартараф этиш мақсадида 
етарли хом-ашё материалларининг 
заҳираси яратилиб, қувурларнинг 
музлаб қолишининг олдини олиш 
мақсадида дарё, сой ва каналлар 
устидан ўтган ва сув қудуқларидан 
чиқувчи қарийб 3 700 км қувурлар 
ҳамда 90 мингга яқин ускуна ва жи-
ҳозлар совуқдан ҳимояловчи махсус 
воситалар билан ўраб чиқилди.

Фуқаролар мурожаатларини қа-
бул қилиш ва уларга амалий ёрдам 
кўрсатиш мақсадида 24/7 тартибида 
фаолият олиб бораётган 12-55 қисқа 
рақамли колл-марказ хизмати, иж-

тимоий тармоқлар, соҳадаги мавжуд 
муаммоларни ўрганиш ва уларни 
бартараф қилиш бўйича “Сувтаъми-
нот/Водоснабжение” телеграм чати 
фаолияти кучайтирилган режимга 
ўтказилди.

Марказлашган ичимлик суви 
таъминоти бўлмаган 1735 та аҳоли 
пунктига, шунингдек, ичимлик суви 
тизимларида носозлик содир бўлган 
даврларда жамиятнинг 212 та мах-
сус сув ташиш техникалари орқали 
ичимлик сувини узлуксиз етказиб 
берилиши алоҳида назоратга олинди.

Аномал совуқ об-ҳаво шароитида 
истеъмолчиларга бир қанча фойда-
ли тавсияларни ҳам бермоқчи эдик. 
Биринчи навбатда ҳовли уйлардаги 
сувни ҳисобга олиш асбоблари ўр-
натилган махсус қудуқларни сомон 
билан тўлдириш. Кўчага ўрнатил-
ган ичимлик суви жўмракларининг 
музлаб қолишининг олдини олиш 
мақсадида уларни пахтали буюм ёки 
бошқа мато билан ўраб қўйиш тавсия 
этилади.

Бордию хонадонингиз ичида жой-
лашган қувур музлаб қолса, уларни уй 
шароитида эритиш учун қуйидаги чо-
раларни кўриш мақсадга мувофиқдир.

Биринчидан, илиқ сувдан фойда-
ланинг. Ушбу усул сувнинг турғунлик 
зонаси аниқ белгиланган ва у кичик 
бўлган ҳолларда танланади. Қувур-
нинг очиқ музлаган жойини латта 
ёки бирор мато билан ўраб, устига 
иссиқ сув қуйинг ва сув ҳароратини 
секин-аста ошириб боринг. Жўмрак-
ни очинг, бу музнинг эришини тез-
лаштиради. Намланган матолар эса 
иссиқликни бир муддат ушлаб туриб, 
пластмасса ёки металл қувурлар ичи-
даги музни эритишга имкон беради.

Иккинчидан, фендан фойдала-
нинг. Илиқ ҳаво оқимини яратадиган 
ҳар қандай қурилмадан фойдаланиш 
мумкин. Ушбу усул қувурларда муз-
лаган кичик майдонларни иситиш 
учун хизмат қилади. Аммо ушбу усул 
пластик қоплама ҳаддан ташқари қи-
зиб кетиши ва эришига сабаб бўлиши 
мумкин. Шу боис фендан фойдалан-
ганда техника хавфсизлиги қоидала-
рига амал қилган яхшидир.

Тоштемир ХУДОЙҚУЛОВ,
“Ўзбекистон овози” мухбири.

“ЎЗСУВТАЪМИНОТ” АЖ

È×ÈÌËÈÊ ÑÓÂÈ
ÒÀÚÌÈÍÎÒÈ ŠÀÍÄÀÉ?

ÌÅЌÐ ÝÍÃ ÈÑÑÈŠ ËÈÁÎÑÄÈÐ
Якшанба. Ҳатто деразадан уй ичига 

мўралаётган қуёш ҳам эрингандек, 
узоқ куттирди. Қарши томондаги кўп 
қаватли уйнинг тарновларида осилиб 
турган қилич мисол музлар, хоккей 
майдонини эслатувчи йўлакдаги 
яхмалакни кўриб, кимдир қайта 
ўринга ётган бўлса ҳам, не ажаб. Аммо 
шундай об-ҳавода ҳам аллақачон иш 
жойига етиб борган ва зиммасидагини 
сидқидилдан бажараётганлар оз эмас. 
Ўтган ҳафта бутун халқимиз учун синов-

ли келди. Сешанба куни ёға бошлаган қор, 
узоқ давом этди. Бир неча соат ичида табиат 
мўъжизасидан атроф оқликка бурканди. Ер-
дан ғуборлар кетди. Кимдир осмондан барака 
ёғаётганини таъкидласа, яна биров қор микроб 
ва вирусларни ўлдиришига, хасталикларнинг 
камайишига ишонч билдирди. Аммо қалбларда 
хавотир, бироз ташвиш ҳам йўқ эмасди.

Айниқса, барчамиздан эрта уйғониб иш 
жойига отланадиган соҳа вакиллари учун чи-
накам синов бошланган эди. Адашмадингиз, 
бу заҳматкаш, меҳнаткашлар шаҳримизни, 
юртимизни ободонлаштираётган махсус хизмат 
вакилларидир. Улар учун ҳаво ҳарорати ҳам, 
ҳафта кунлари ҳам аҳамиятини йўқотгандек 
гўё. Унча катта бўлмаган ҳақ эвазига тонг са-
ҳардан қўлига иш қуролларини олади. Ҳар қан-
дай вазиятда ҳам, атрофни супуриб, сидириб, 
кимлардир бепарволик билан ташлаб кетган 
чиқиндиларни йиғади. Табиат инжиқликла-
ри-ю, одамларнинг беписанд назарлари ҳам 
уларни меҳнатидан қайтара олмайди. 

Шу хаёллар билан шаҳримизнинг марказий 
кўчалардан бирида ишлаётган ободонлашти-
риш хизмати ходимлари ёнига бордик. Улар 
билан суҳбатлишишга ошиқдик. Ишчиларни 
саволга тутар эканмиз, қўллари меҳнатдан 
тўхтамасди. Муз кўчириб, юк машинасига ор-
таётган бир гуруҳ кишилар исмларини ошкор 
қилишимизни истамади.

Маълум бўлишича, мазкур бригада 15-20 
кишидан иборат экан. Бундай совуқда ишлаш 
қийин эмасми, деб сўраганимизда чиниқиб, 
кўникиб кетганини кулиб таъкидлашди. Одам-
ларнинг оқибати, саховатпешалигидан хурсанд 
бўлишди. Айтишларича, иссиқ чой, қаҳва бериб 
кетаётганлар, егуликлар тарқатаётганлар бор 
экан. Уларнинг ҳаракатларини кузатар экансиз, 
ҳеч ким бир четда қараб турмас, ҳамма тенг 
ишлаётганини кўрасиз. Ичкарида ишлаётган-

лар ҳам хасталаниб қолаётган бир паллада 
улар орасидан кимдир оғриб қолмадимикин, 
деган савол билан ҳам қизиқдик. Бир неча 
киши бараварига “йўғе, ҳамма соғ-саломат”, 
деб юборди. Бу сўзлар оҳангида шукроналик 
бор эди.

Сал нарироқда ички ишлар ходими ҳам хиз-
мат вазифаси билан банд. Дам олиш ва байрам 
кунларисиз ишлаш уларга оғир ботмайдими, 
деб сўрадик. “Йўқ, аксинча, мен ана шундай 
пайтда ишлашдан фахрланаман. Чунки халқи-
миз, давлатимиз ва Президентимизга қасамёд 
қилганмиз. Одамлар тинч бўлса, уларнинг 
хавфсизлиги таъминланса ва шунга бирозги-
на бўлса ҳам ҳиссамиз қўшилса, ишимиздан 
мамнунмиз”, деди Тошкент шаҳар ИИББ катта 
сержанти Фурқат Самигов.

У сўзида давом этар экан, одамларнинг меҳр-
оқибатини, ҳайдовчиларнинг уларга кўрсатган 
ғамхўрлигини эътироф этди. “Ҳайдовчилар биз-
га иссиқ чой, қаҳва бериб кетди. Улар орасида 
машинасига чиқиб бироз исиниб олишни таклиф 
қилганлари ҳам бўлди. Ҳамма қўлидан келгани-
ча ёрдами ва ширин сўзини аямади. Қўллаб-қув-
ватлади. Бу чиндан ҳам жуда қувонарли эди”, 
деб таъкидлади суҳбатдошимиз.

Учтепа тумани “Ватан” МФЙда хизмат вази-
фасини бажарётган профилактика инспектори 

Гулмирза Насимов аҳоли тинчлиги ҳаммасидан 
муҳим эканини таъкидлади.

“Бир неча кун давомида одамларга ош тар-
қатилди. Шукрки, ҳаммаси тинч ва осуда ўтди. 
Маҳалламизда қорларни тозалаш ишлари олиб 
бориляпти. Бунинг учун бир гуруҳ кўнгилли-
лар жалб қилинган. Тўғри, бу бизнинг ишимиз 
бўлмаслиги мумкин. Лекин юртдошларимизга 
бироз фойдамиз тегаётганидан хурсандмиз. 
Кўп қаватли уйда яшовчилар раҳмат айтиб, 
ёрдамга ошиқяпти”, деди маҳалла инспектори.

Ҳар бир туманда бўлганидек, учтепаликлар 
ҳам пиёдалар йўлакларини қордан тозалаш, 
синган дарахт шоҳларини йиғиш ишлари билан 
банд эди. Бир неча дақиқалик суҳбатимиздан 
ҳам боши осмонга етган ободонлаштириш 
хизмати ходимлари ҳамюртларимиздан мин-
натдор эканини айтгани шошди. Чунки улар 
ҳам меҳрли қўлларнинг тафтидан баҳраманд 
бўлган эди. Ишчиларнинг айтишича, берилаёт-
ган егуликдан ҳам кўра, яхши инсонларнинг 
икки оғиз ширин сўзи, эътиборидан бошлари 
кўкка етмоқда экан. “Мана шунақа кунларда 
одамларнинг қанақалиги билинади. Яхши, са-
ховатпеша, қўли очиқ инсонларнинг борлигини 
кўриб, жуда хурсанд бўляпмиз”, деди ёши кат-
тароқ ходимлар.

Автомобилимиз Олий Мажлис Сенати то-

мон ҳаракатланар экан, яна бир гуруҳ махсус 
либосдаги қаҳрамонларни учратдик. Улардан 
ҳол-аҳвол сўраш учун тўхтадик.

“Иш тартибимиз ўзгармади. Доимгидан 
ярим соат кечроқ чиқаётганимизни инобатга 
олмасак, аввалгидек ишлашда давом этяпмиз. 
Мана, муз кўчиряпмиз. Совуқотганимизда би-
роз исиниб чиқяпмиз. Одамлар ҳар хил бўла-
ди. Кимдир раҳмат, борингларга шукур деса, 
яна биров “чангитманглар” ёки “нега музни 
кўчиряпсизлар, юришга қийналяпмиз”, деб 
эътироз ҳам билдиради. Лекин биз ишимиздан 
уялмаймиз. Ҳалол ризқ топяпмиз. Меҳнатнинг 
эса айби йўқ”, деди Малоҳат опа (исми ўзгар-
тирилган).

Бир неча аёл ўша яқин атрофдаги кафе-
лардан бири ҳар жума кунлари уларга егулик 
ва чой беришини таъкидлади. Ёз вақтларида 
ҳаттоки сувлар ташлаб кетишар, доимо хуш 
муомалада бўлишар экан. Ҳожатхонага ҳам 
фақат ўша кафе ходимлари киритармиш. Роса 
дуо қилишди. Яхши ва сахий одамлар кўпайи-
шини тилашди.

Меҳр-оқибат ва одамийлик бу инсонни ин-
сон бўлишидаги, уни бошқа мавжудотлардан 
фарқ қилишидаги муҳим фазилатлардан ҳисоб-
ланади. Саховатпешалик, йўқсилларга кўмак 
бериш, эҳтиёж эгасига ёрдам қўлини узатиш 
орқали эса ер юзида яхшилик, эзгулик ҳамиша 
ғолиб, деган ақидани илгари сурган бўламиз. 
Синовли кулар эса бу жиҳатларни яна бор на-
моён этди.

Пойтахтимизнинг айрим нуқталарида хиз-
мат бурчларини бажараётган ходимлар билан 
суҳбатлашар эканмиз чиндан-да қалбларни 
меҳрдан бўлак ҳеч нима исита олмаслигига яна 
бир карра гувоҳ бўлдик. Юракнинг энг иссиқ 
либоси ҳам меҳрдир, севгидир аслида. Авто-
мобилимиз ўрнидан қўзғалар экан, биз билан 
суҳбатлашган аёллар қўлларини силкиб, узоқ 
хайрлашди. Ҳавода юрак рамзини ҳам ясашга 
уринишди. “Раҳмат сизларга”, деган хитоблар 
бўлди. 

Одамларга бахт ва қувонч улашиш нақадар 
осон. Нега энди биз бир-биримиздан меҳри-
мизни ҳам қизғонамиз? Мана шундай кунларда 
ёнингиздаги яқинингиз, ҳамкасбингизга озгина 
эътиборингизни дариғ тутманг. Зора, бир чим-
дим меҳр билан унинг қалбига қувват улаша 
олсангиз...

Зилола АНВАР ҚИЗИ.

“Бева ва мискинга ғамхўрлик 
қилувчи киши Аллоҳ таоло йўлида 
саъй-ҳаракат қилувчи ёки кечалари 

билан тоат-ибодат қилиб, кундузлари 
рўза тутувчи киши кабидир”.

Ҳадисдан

Саховат бирор нарсага қараб 
ёки эвазига бирор нарса талаб 

бўлса, ҳатто талаб этилган нарса 
мақтов ва миннатдорлик бўлгани 

тақдирда ҳам, у саховат эмас.
Абдураҳмон Жомий

…Одамлар ҳар хил тилларда 
гаплашадилар. Бироқ, фақат 

битта тилда – юрак деб аталмиш 
забонда севги изҳор қиладилар, 

қувонадилар, соғинадилар.
Чингиз Айтматов



MUASSIS:

O4ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV              Muslihiddin  MUHIDDINOV

Ulug4bek VAFOYEV                 Hayotxon ORTIQBOYEVA

Maqsuda VORISOVA               Shuhrat ISLOMOV

Qalandar ABDURAHMONOV   Toshtemir XUDOYQULOV

Guliston ANNAQILICHEVA

Bosh muharrir: To4lqin TO4RAXONOV

Реклама бўлими: (91) 190-19-49. E-mail: uzbovozi@mail.ru
Телефонлар: (71) 276-10-91, (71) 276-20-67, 

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100135, Toshkent,  Bunyodkor shoh ko‘chasi,  50 «A»-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi. «O‘zbekiston ovozi» materiallarini ko‘chirib bosish faqat tahririyat ruxsati bilan amalga oshiriladi.

Г — 141. 2250 nusxada bosildi.                      

Nashr ko`rsatkichi — 220.   

t — Tijorat materiallari
Sotuvda kelishilgan narxda

Navbatchi: Ravshan SHODIYEV
Sahifalovchi: Bekzod ABDUNAZAROV

1  2  3   4  5  6

O‘zA yakuni —  
Topshirilgan vaqti — 20:45

8 O‘zbekiston ovozi#2(32748) / 2023-yil 18-yanvar/chorshanba

REKLAMA O‘RNIDA

... Дадасига ўхшаб халқ хизма-
тида бўлиш зиёли ва обрў-эътибор-
ли хонадонда туғилиб вояга етган 
 Акбархоннинг болалик орзуси эди. 
Ана шу орзу уни доим юксак мақ-
садлар сари чорлади: кучли билим 
олишга ва дадасига муносиб издош 
бўлишга ҳаракат қилди. 2010 йилда 
Тошкент давлат иқтисодиёт уни-
верситетига ўқишга кирди ва 2014 
йилда ушбу университетнинг иқти-
сод факультетини муваффақиятли 
тамомлади.

– Оиламизни иқтисодчилар 
оиласи десак, ҳеч адашмаган бў-
ламиз, – дейди биз билан суҳбат-
да Акбархон Насритдинхўжаев. 
– Чунки ота-онам, опам, акам, мен 
ушбу олий таълим даргоҳининг иқ-
тисод факультетида таҳсил олган-
миз. Ўзаро суҳбатимиз ҳам иқтисод 
ҳақида бўлади. Дадамни кўпчилик 
кучли мутахассис, иқтисодчи си-
фатида яхши билишади ва бундан 
жуда фахрланамиз. Дадам Анвар 
Ғуломхўжаев турли вазирликлар-
да масъул лавозимларда фаолият 
олиб борган. Онам Нигорахон 
Ғуломхўжаева билан доимо фар-
зандларининг таълим-тарбиясига 
эътибор қаратиб, зиёли, билимли 
инсонлар бўлишимизни астойдил 
хоҳлашган. Яратганга шукр, бугун 
биз уларнинг орзусини ушалтириб, 
дуоларини олаяпмиз. Опам Қоси-
мова Азизахон, акам Ғуломхўжае-
ва Зиёдиллахон, кейинчалик мен 
Иқтисод факультетини тугатиб, 
олий маълумотли бўлган ҳолда 

ҳозирда самарали фаолият олиб 
бораяпмиз.

Акбархон Насритдинхўжаев уни-
верситетда таҳсил олиш билан бир-
га, ўзи севган соҳада меҳнат қилди. 
Гап шундаки, у ярим иш ставкада 
Миллий банкнинг Яккасарой ту-
мани филиалида фаолият олиб 
борди. 2016 йилгача бўлган даврда  
банк-молия соҳасида катта тажриба 
тўплади. Доимий изланишда бўлган 
суҳбатдошимиз билим-тажрибаси-
ни янада ошириш мақсадида 2016 
йилда Хитойнинг Пекин шаҳридаги 
Халқаро бизнес ва Иқтисод универ-
ситетининг магистратурасига ўқиш-
га кирди. Шу билан бирга Хитой 
тараққиёти банкида малака оширди. 
Буларнинг барчаси ўз навбатида, 
унга янги имконият эшигини очди. 
2018 йилдан буён хитойлик инвес-
торлар билан ҳамкорлик қилиб, 
қатор лойиҳаларни амалиётга му-
ваффақиятли жорий этмоқда.

– Муҳтарам Президентимиз томо-
нидан мамлакатимиз тараққиётининг 
ҳозирги босқичида инвестицияни 
жалб этишга жуда катта эътибор 
берилмоқда, – дейди суҳбатдоши-
миз. – Биз ҳам мана шу эътибордан 
руҳланган ҳолда фаолиятимизни 
самарали бир тарзда йўлга қўйиб 
келаяпмиз. Жумладан, пойтахтимиз-
нинг Яккасарой туманида барча қу-
лайликларга эга замонавий меҳмон-
хонани инвестиция киритиш орқали 
қуриб, фаолиятини йўлга қўйдик. 
Шунингдек, Янгийўл туманида текс-
тиль корхонаси ишга туширилиб, 
100 дан ортиқ иш ўрни яратилди. 
Сергели туманида 18 миллион АҚШ 
долларлик инвестиция ҳисобига 
хитойлик инвесторлар билан бирга 
1,09 гектар ер майдонида замонавий 
кўнгилочар савдо мажмуаси фао-

лиятини йўлга қўйдик. Чиройли ва 
охирги русумдаги жиҳозлар билан 
таъминланган, барча қулайликларга 
эга бўлган ушбу савдо мажмуасини 
барпо қилишдан аввал хитойлик энг 
кўзга кўринган лойиҳачи-дастурчи-
лар билан ҳамкорликда ишлаб, ло-
йиҳасини яратдик. Юртимиз иқлим 
шароити, келиб-кетувчиларга яра-
тиладиган шароит – барчасини ҳи-
собга олдик ва ҳозирги мана шу энг 
сўнгги кўринишдаги ушбу мажмуани 
барпо қилдик. Савдо мажмуасининг 
қурилиш ишларига 4 йил вақт кет-
ди, лекин бу вақтга ачинмадик, чун-
ки ҳар бир ишни сифатли бажардик 
ва Яратганга шукрлар бўлсинки, 
мустаҳкам ва жуда чиройли кўри-
нишга келтириб ишни бошладик.

Суҳбатдошимизнинг айтишича, 
2022 йилнинг июнь ойида иш бош-
лаган ушбу савдо мажмуасига ку-
нига 10 мингга яқин мижоз келади. 
Мажмуада ҳамма мижозларга наму-
нали ва сифатли хизмат кўрсатиш 
йўлга қўйилган. Савдо мажмуаси 
5 қаватдан иборат бўлиб, биринчи 
қаватда маиший техника буюмлари 
савдоси йўлга қўйилган. Иккинчи 
қават хорижий давлатлардан келти-
рилган ва маҳаллий ишлаб чиқариш 
маҳсулотлари бўлган, оналаримиз, 
опа-сингилларимиз учун мўлжал-
ланган сифатли кийим-кечаклар, 
пардоз, косметика, парфюмерия 
маҳсулотларни ўз ичига олган. Энг 
нуфузли компания ва фирмаларнинг 
бренд маҳсулотлари учинчи қават-
да сотилмоқда. Тўртинчи қаватда 
болажонлар учун ўйингоҳ ва “Good 
court” овқатланиш шохобчалари 
фаолият кўрсатмоқда, яқин кунлар-
да кинотеатр ҳам ишга тушади.

– Инсонинг комил бўлиши ва 
ҳаётда ўз ўрнини топиши кўп 

жиҳатдан оиладаги муҳитга ҳам 
боғлиқ, – дейди Акбархон Насрит-
динхўжаев. – Яратганга шукрлар 
бўлсин, яхши оилада таълим-тарбия 
олиб, катта бўлдим. Болалигимдан 
отам Анвар ака, онам Нигора опа 
менга доимо яхши ўқиш, солиҳ 
фарзанд бўлиш билан бирга оилага, 
Ватанга муҳаббат ҳамда садоқат-
ли бўлиш учун керакли билим ва 
тажрибаларини ҳам ўргатдилар. 
Тўғри йўл кўрсатиб, доимо дуолари 
ва ширин сўзлари билан бизларни 
тарбиялаб, вояга етказишди. Дои-
мо Яратгандан сўрайман, умрлари 
узоқ, тан-жонлари соғ-саломат бў-
либ, роҳатларимизни кўриб юриш-
син. Ўзбекистон аталмиш она зами-
нимиз узра тинчлик-хотиржамлик, 
фаровонлик, ободлик бўлсин. Биз 
ёшлар юрт тараққиёти, Ватан фа-
ровонлиги йулида доимо ҳаракат-
лардан, янгиликлар яратишдан 
чарчамасдан юрайлик.

Изланишларим бугунги кунда 
ўзининг самарасини бермоқда. Тош-
кент шаҳар ҳокимлигининг эътиро-
фига сазовор бўлибман, пойтахти-
мизнинг 2022 йилдаги ижтимоий-
иқтисодий ривожланишига қўшган 
ҳиссам, камтарона меҳнатим учун 
фахрий ёрлиқ билан тақдирлашди. 
Бу ютуқ барча оила аъзоларимизга 
катта қувонч, байрамона кайфият 
улашди. Келгусида ҳалол меҳнатим 
билан Президентимиз тадбиркор-
ларга билдираётган ишончни оқла-
моқчиман. Меҳрибон ота-онам, опам 
ва акам доимо ёнимда, уларнинг 
қўллаб-қувватлашлари, дуолари 
билан элу юрт корига яраётгани-
миздан мамнунман. 

Ойгул РАЗЗОҚОВА,
журналист.

МУҚАДДАС КИТОБЛАРДА КЕЛТИРИЛИШИЧА, БАХТ-
САОДАТГА ЭРИШМОҚЛИКНИНГ ЭНГ МУҲИМ ЖИҲАТЛА-
РИДАН БИРИ ОТА-ОНАНИНГ ДИЛБАНДИГА ЭЗГУ ДУОСИ 
ВА УЛАРНИНГ ФАРЗАНДИДАН РОЗИЛИГИДИР. ОТА-
ОНАЛАРНИНГ ДУОЛАРИ ФАРЗАНДГА ЕТАДИГАН БАЛО-
ОФАТЛАРДАН САҚЛОВЧИ ҚЎРҒОН БЎЛСА, РОЗИЛИГИ 
ЖАННАТДИР.

ДАРҲАҚИҚАТ, ФАРЗАНДНИНГ ОТА-ОНАНИНГ РОЗИЛИ-
ГИНИ ОЛИШГА ИНТИЛИШИ БАРЧА ФАЗИЛАТЛАРНИНГ 
ЭНГ УЛУҒИДИР, ДЕСАК ЯНГЛИШМАГАН БЎЛАМИЗ. АЙ-
ТИШ КЕРАККИ, ЮРТИМИЗДА БУНДАЙ ИНСОНЛАР КЎП-
ЛАБ ТОПИЛАДИ. БУГУНГИ МАҚОЛАМИЗ ҚАҲРАМОНИ 
БЎЛГАН АКБАРХОН НАСРИТДИНХЎЖАЕВ АНВАР ЎҒЛИ 
ҲАМ ОТА-ОНАСИНИНГ ДУОЛАРИНИ ОЛИБ, ЭЛ-ЮРТГА 
МУНОСИБ ХИЗМАТ ҚИЛИБ КЕЛАЁТГАН ФАЗИЛАТЛИ ИН-
СОНЛАРДАН.

» 100 дан 
ортиқ иш ўрни 
яратилди. 
Сергели 
туманида 18 
миллион АҚШ 
долларлик 
инвестиция 
ҳисобига 
хитойлик 
инвесторлар 
билан 
ҳамкорликда 
1,09 гектар 
ер майдонида 
замонавий 
кўнгилочар 
савдо мажмуаси 
фаолиятини 
йўлга қўйдик.

